
Unda Oʻzbekiston Respublikasi Prezidenti 
Shavkat Mirziyoyev ishtirok etdi.

Majlisni Markaziy saylov komissiyasi raisi 
Zayniddin Nizomxoʻjayev ochdi.

Oʻzbekiston Respublikasining davlat 
madhiyasi yangradi.

Birinchi majlisning Muvaqqat kotibiyati, 

Sanoq komissiyasi hamda Ovozlarni hisoblash 
elektron tizimidan foydalanishni nazorat 
qiluvchi muvaqqat guruh saylab olindi va 
kun tartibi tasdiqlandi. Markaziy saylov 
komissiyasi raisi Qonunchilik palatasiga 
boʻlib oʻtgan saylov yakunlari toʻgʻrisida 
axborot berdi.

Siyosiy partiyalar vakillari kengashi taklifiga 
binoan, deputatlar yashirin ovoz berish yoʻli bilan 
Nuriddin Ismoilovni Oʻzbekiston Respublikasi 
Oliy Majlisi Qonunchilik palatasining Spikeri 
etib sayladilar.

Shundan soʻng majlisga raislik qilish vakolati 
Spikerga oʻtdi. Spikerning oʻrinbosarlari ham 

saylandi. Beshta siyosiy partiyaning fraksiyalari 
roʻyxatga olindi, ularning kelishilgan takliflariga 
muvofiq Qonunchilik palatasida oʻnta qoʻmita 
tuzildi.

Majlisda Oʻzbekiston Respublikasi 
Prezidenti Shavkat Mirziyoyev maʼruza qildi.

Davlatimiz rahbari soʻzining boshida 

deputatlarni saylangani bilan tabriklab, bu 
xalqimizning yuksak ishonchi va hurmati ifodasi 
ekanini taʼkidladi.

Bu yilgi parlament saylovi yangilangan 
Konstitutsiyamizga muvofiq oʻtkazilgan 
ilk saylov sifatida tarixga kirgani alohida 
qayd etildi. Shuningdek, bu jarayon 

birinchi marta aralash saylov tizimida 
oʻtdi.

Saylovlar natijasida Qonunchilik palatasiga 
150 nafar deputat saylandi. Ularning 57 nafari 
ayollar, 11 nafari 35 yoshgacha boʻlgan yigit-
qizlar boʻldi. Umuman, bu yil quyi palata tarkibi 
qariyb 60 foizga yangilandi.

Toshkent shahrida 18-noyabr kuni Oʻzbekiston Respublikasi Oliy Majlisi Qonunchilik 
palatasining saylovdan keyingi birinchi majlisi boʻlib oʻtdi.

Andijon viloyatining iqtisodiy salohiyati yuqori. 
Davlatimiz rahbarining shu yil fevraldagi amaliy 
tashrifi hamda unda belgilangan vazifalar hudud 
rivojiga qoʻshimcha turtki berdi. Sanoat, tadbirkorlik, 
savdo, xizmat koʻrsatish, turizm va qishloq xoʻjaligi 
sohalarida yaxshi natijalarga erishildi.

Shu bilan birga, hali imkoniyatlar koʻp. 
Tumanlarda olib borilgan oʻrganishlar davomida 
qator takliflar aniqlangan.

Masalan, Oltinkoʻl va Jalaquduqdagi 600 
gektarda xitoylik investorlar tomchilab sugʻorish 
orqali qalampir yetishtirib, qayta ishlash loyihasini 
boshlagan. Bu orqali gektaridan 15 ming dollarlik 
mahsulot eksport qilish hisob-kitob qilingan.

Paxtaobod tumanida Birlashgan Arab Amirligi 
kompaniyasi bilan hamkorlikda 470 gektarda gilos 
va rezavor mevalar yetishtirish yoʻlga qoʻyilgan. 
Tadbirkor investitsiya majburiyatini oʻz vaqtida 
bajarayotgani uchun davlatdan infratuzilma qilib 
berishni soʻragan.

Viloyatdagi 4 ta parrandachilik korxonasi 
faoliyatini tiklab, ehtiyojmand oilalardagi 
650 nafar odamni ishga olish imkoniyati 
aniqlangan.

Asakadagi “ADM elektriks” korxonasi 
avtomobillar uchun 28 turdagi sim oʻtkazgich 
va multimedia tizimlarini ishlab chiqaradi. 
“Oniks”, “Treker”, “Kia sonet” kabi modellarda 

mahalliylashtirish kengaytirilsa, korxonaning 
quvvati va daromadi oshadi.

Yigʻilishda Andijon viloyati hokimi shu kabi 
imkoniyatlarni ishga solishga oid qaror loyihasini 
taqdimot qildi. Unda 2025-yilda Andijon viloyatini 
ijtimoiy-iqtisodiy rivojlantirish boʻyicha maqsadli 
koʻrsatkichlar nazarda tutilgan. Jumladan, 3 
milliard 100 million dollar miqdorida investitsiya 
oʻzlashtirish, 334 ta investitsiya loyihasini amalga 
oshirish, 305 ming nafar aholi bandligini taʼminlash 
hamda 1 milliard dollar miqdorida eksport qilish 
vazifasi belgilangan.

Shuningdek, viloyatda aholi zichligi inobatga 
olinib, yer masalasida imkoniyatlar yaratiladi. 

Qishloq xoʻjaligida foydalanilmayotgan maydonlar, 
jumladan, qir-adirlardan jami 1 ming 800 gektar 
yerning toifasi oʻzgartiriladi. U yerlarda ishlab 
chiqarish va xizmat koʻrsatish majmualari, uy-joylar 
barpo etiladi.

Davlatimiz rahbari takliflarni maʼqullab, 
yangi imkoniyatlardan samarali foydalanish, 
loyihalarni zamonaviy infratuzilma bilan 
taʼminlash, aholining bandligi va daromadlarini 
oshirish boʻyicha qoʻshimcha koʻrsatmalar 
berdi.

OʻzA

Prezident Shavkat Mirziyoyev 18-noyabr kuni Andijon viloyatini ijtimoiy-iqtisodiy rivojlantirish, investitsiya va tadbirkorlik 
muhitini yanada yaxshilash chora-tadbirlari yuzasidan yigʻilish oʻtkazdi.

Assalomu alaykum, hurmatli deputatlar!
Qadrli yigʻilish ishtirokchilari!
Avvalo, siz, azizlarni kuchli raqobat, qizgʻin siyosiy 

kurash va oshkoralik muhitida oʻtgan saylovlarda Oliy 
Majlis Qonunchilik palatasi deputati degan sharafli 
maqomga sazovor boʻlganingiz bilan chin qalbimdan 
samimiy muborakbod etaman.

Bu yuksak ishonch — sizlarning boy bilim va hayotiy 
tajribangiz, yurtimiz ravnaqi, el-yurtimiz farovonligi 
yoʻlida qilayotgan fidoyi mehnatingizga nisbatan 
xalqimizning ulkan hurmat va ehtiromi ifodasidir.

Har qanday saylov davlat va jamiyat uchun muhim 
siyosiy jarayon ekanini barchamiz yaxshi tushunamiz. 
Ayniqsa, jahondagi bugungi keskin va tahlikali vaziyatda 
bunday umumxalq tadbirlarini oʻtkazish yanada katta 
masʼuliyat talab etadi.

Oʻzingiz koʻryapsiz, turli mintaqalarda urush va 
janjallar, qarama-qarshilik va ziddiyatlar avj olib 
bormoqda. Baʼzi xalqlar uchun bir kunni, bir daqiqani tinch 
va osoyishta oʻtkazish orzu-armonga aylanmoqda.

Ana shunday gʻoyat murakkab davrda saylovlarni 
osoyishtalik sharoitida, emin-erkin oʻtkazganimiz 
yurtimizda hukm surayotgan tinchlik va barqarorlikdan 
dalolat beradi. Va barchamiz bu bebaho boyligimizni koʻz 
qorachigʻidek asrab-avaylashimiz va mustahkamlashimiz 
kerak.

Xorijiy tashkilotlar va kuzatuvchilar ham boʻlib 
oʻtgan saylov jarayonlari xalqaro standartlarga toʻla mos 
holda oʻtganini eʼtirof etib, ularga yuqori baho berganini 
taʼkidlash lozim.

Hurmatli majlis ishtirokchilari!
Bu yilgi parlament saylovlarining eng muhim 

jihatlari haqida toʻxtalganda, avvalo, ular yangilangan 

Konstitutsiyamizga muvofiq oʻtkazilgan ilk saylov sifatida 
tarixga kirganini qayd etishni istardim.

Ayni shu asosda huquq va vakolatlari sezilarli darajada 
kuchaygan, masʼuliyati bir necha karra ortgan yangi xalq 
vakilligi tizimi shakllantirildi. Endi yangi tarkibdagi Oliy 
Majlis oʻz faoliyatini natijadorlikka yoʻnaltirib, qonuniy 
vakolatlaridan aniq maqsad yoʻlida, samarali foydalanish 
ustida jiddiy ish olib borishi zarur.

Ikkinchidan, Yangi Oʻzbekistonni barpo etishga 
kirishganimizga sakkiz yil boʻldi. Bu davrda xalqimizning 
siyosiy tafakkuri tubdan oʻzgardi, siyosiy madaniyati 
sezilarli darajada yuksaldi. Siyosiy partiyalarning jamiyat 
hayotidagi roli va ishtiroki kuchaydi.

Bularning barchasi aralash saylov tizimini joriy etishga 
mustahkam zamin yaratdi. Koʻplab davlatlarda bunday 
islohotlarni oʻtkazish uchun oʻn yillar kerak boʻlgan.

Shu maʼnoda, Oʻzbekiston aralash saylov tizimini 
qisqa fursatda, dadil joriy etishga erishgan kam sonli 
mamlakatlardan biri, deyishga munosibdir.

Boʻlib oʻtgan saylovlar ushbu tizim siyosiy partiyalar 
faolligini oshirgani, ular oʻrtasida kuchli raqobat uchun 
keng va teng sharoit yaratganini yaqqol namoyon etdi.

Yangi tizim — har bir saylovchining ovozi Qonunchilik 
palatasidagi deputatlik oʻrni uchun muhim ekanini, bu 
borada adolat tamoyili yanada kuchayganini ham koʻrsatdi.

Uchinchidan, saylovlar toʻliq ochiqlik, oshkoralik 
va shaffoflik muhitida oʻtdi. Qoʻllangan zamonaviy 
texnologiyalar ham bu jarayonda muhim rol oʻynadi. 
Jumladan, saylovning barcha bosqichlari toʻliq 
raqamlashtirilib, “E-saylov” axborot tizimi joriy qilindi. 
Ovoz berish jarayonlarini onlayn kuzatish imkoni yaratildi, 
ilk bor elektron ovoz berish sinovdan oʻtkazildi.

Saylovlarni Yevropada xavfsizlik va hamkorlik 

tashkiloti, Shanxay hamkorlik tashkiloti, Mustaqil Davlatlar 
Hamdoʻstligi kabi 13 ta nufuzli xalqaro tashkilot, 40 dan 
ziyod davlatdan 850 nafar xorijiy va 65 mingdan ziyod 
mahalliy kuzatuvchilar, ommaviy axborot vositalarining 
mingdan ortiq vakillari kuzatib bordi.

Ularga saylov jarayonlari haqidagi xolis fikrlari va 
tavsiyalari uchun oʻz nomimdan, butun xalqimiz nomidan 
tashakkur izhor etaman. Biz ushbu tavsiyalarning har 
birini chuqur oʻrganib, amaliyotga tatbiq etish choralarini 
koʻramiz.

Toʻrtinchidan, Markaziy saylov komissiyasining 
mustaqilligi sezilarli kuchaygani, professional saylov 
organlari tashkil etilgani saylovlarning haqqoniy ruhda 
oʻtishida muhim rol oʻynadi.

Saylovlar qonunchilik talablari va xalqaro standartlarga 
toʻla mos holda oʻtishini taʼminlagan barcha darajadagi 
saylov komissiyalari, xususan, Markaziy saylov 
komissiyasiga alohida rahmat aytmoqchiman.

Umuman, saylovlarda 15 milliondan ziyod aholimiz, 
jami saylovchilarning qariyb 75 foizi faol ishtirok etgani 
ularning olib borayotgan islohotlarimizga boʻlgan yuksak 
ishonchini yana bir karra tasdiqladi, desam, oʻylaymanki, 
fikrimga qoʻshilasiz.

Aziz doʻstlar!
Saylovlar natijasida Qonunchilik palatasi tarkibi qariyb 

60 foizga yangilanib, 87 nafar yangi deputat saylandi. 
Deputatlarimizning 11 nafari — 7,5 foizi 35 yoshgacha 
ekani, ilk bor yoshlar parlamentining 2 nafar vakili 
Qonunchilik palatasi deputati etib saylangani barchamizni 
xursand qiladi.

Ayniqsa, deputatlarning 38 foizini yoki 57 nafarini 
hurmatli ayollarimiz tashkil etgani — mintaqadagi eng 
yuqori koʻrsatkich boʻlib, albatta, quvonchli natijadir. 

Xotin-qizlarning davlat boshqaruvidagi ishtiroki 
kuchaygani jamiyatimiz rivojiga ijobiy taʼsir koʻrsata 
boshlaganini hayotning oʻzi tasdiqlamoqda.

Biz muhtarama ayollarimizni, azmu shijoatli 
yoshlarimizni qoʻllab-quvvatlashni bundan buyon ham 
izchil davom ettiramiz.

Tariximizda ilk bor nogironligi boʻlgan fuqaromiz 
Qonunchilik palatasi deputati etib saylandi. Bu — 
parlamentimizni tom maʼnoda inklyuziv organga 
aylantirib, ushbu qatlam manfaatlarini yanada keng ifoda 
etish imkonini beradi, desak, toʻgʻri boʻladi.

Yangi tarkibda qayta saylangan 63 nafar deputatimiz ham 
bor. Bu — parlament ishida uzviylik va professionalizmni 
taʼminlashga xizmat qiladi.

Hurmatli yigʻilish ishtirokchilari!
Saylov kampaniyasi davrida partiyalar jiddiy tay

yorgarlik, aniq gʻoya va dasturlar bilan maydonga 
chiqqaniga guvoh boʻldik.

Partiyalarimiz ilgari surgan va xalqimiz qoʻllab-
quvvatlagan har bir taklifni biz albatta koʻrib chiqamiz va 
amalga oshiramiz.

Men Tadbirkorlar va ishbilarmonlar harakati — 
Oʻzbekiston Liberal-demokratik partiyasining xususiy 
mulk daxlsizligini kuchaytirish, tadbirkorlik muhitini 
yaxshilash haqidagi takliflarini qoʻllab-quvvatlayman.

Partiyaning biznes yuritishni yanada soddalashtirish 
maqsadida mingga yaqin byurokratik talablarni bekor 
qilish, litsenziya, ruxsatnoma va boshqa cheklovchi 
hujjatlar sonini 2 karra kamaytirish, davlat xaridlarida 
kichik biznes ishtirokini yanada kengaytirish haqidagi 
takliflari ham diqqatga sazovordir.

Hayot sinovidan oʻtgan bir haqiqatni esdan 
chiqarmaslik kerak. Jadal iqtisodiy yuksalishimiz, 

kelajagimiz tadbirkorlik rivojiga bogʻliq. Shu bois, partiya 
tadbirkorlikka yanada keng yoʻl ochib berish boʻyicha 
olib borayotgan islohotlarimizda faol boʻlib, yangi-yangi 
tashabbuslar bilan chiqishiga ishonaman.

“Milliy tiklanish” demokratik partiyasining maktablarda 
muallimlarni tanlov asosida ishga qabul qilish haqidagi 
taklifiga qoʻshilaman.

Men ilm, taʼlim, muallim bu — taraqqiyot kaliti, 
deb takrorlashdan charchamayman. Nega deganda, 
barcha islohotlarimiz, taqdirimiz va istiqbolimiz, avvalo, 
maktabga, muallim va domlalarga, umuman, taʼlim sohasi 
rivoji bilan chambarchas bogʻliq.

Partiyaning farzandlarimizni milliy qadriyatlarimiz 
ruhida tarbiyalash, ularga ona tili va chet tillarni 
oʻrgatish uchun yanada keng sharoitlar yaratishga oid 
takliflari ham albatta muhim. Aynan shu yoʻl bilan yosh 
avlodimizni zamonaviy tafakkurga ega barkamol insonlar 
etib tarbiyalash uchun mustahkam poydevor qoʻygan 
boʻlamiz.

Oʻzbekiston Xalq demokratik partiyasining nogironligi 
boʻlgan shaxslar uchun sharoitlarni yanada yaxshilash 
boʻyicha bildirgan takliflariga toʻla qoʻshilaman.

Ushbu partiya aholimizning pensiyaga chiqishdagi 
kafolatli huquqlarini yanada mustahkamlash boʻyicha ham 
yaxshi tashabbuslarni ilgari surdi. Pensiya tizimini isloh 
etish borasida Hukumat ishchi guruhi bu takliflarni partiya 
vakillari bilan qisqa muddatda koʻrib chiqadi.

“Adolat” sotsial-demokratik partiyasining istirohat 
bogʻlari, sayilgoh, xiyobonlarni xususiylashtirishni 
taqiqlash boʻyicha pozitsiyasi ham koʻpchilikning 
koʻnglidagi gap boʻldi.

Oʻttiz yetti milliondan ortiq aholiga ega boʻlgan 
Oʻzbekistondek katta davlatning parlamenti aʼzosi boʻlish, hech shubhasiz, 

har bir deputat uchun ulkan sharafdir.

ZIMMASIGA  KATTA  MAS’ULIYAT  YUKLAYDIDorilar ustidan nazoratni kuchaytirish, 

narxlar sunʼiy oshishining oldini olish, retseptsiz 
dorilar roʻyxatini qisqartirish boʻyicha partiya 
oʻzining roli va masʼuliyatini oshirishga qaror 
qilgani menga maʼqul.

Odamlarimiz bugun dori-darmonlar narxidan 
rozi, deb aytolmaymiz. Partiya shu masalani 
alohida nazoratga olib, umuman, sogʻliqni 
saqlash tizimini takomillashtirish borasida ham 
jonbozlik koʻrsatadi, deb umid qilaman. Chunki 
biz barpo etayotgan ijtimoiy davlatda aholining 
eng muhim ehtiyojlari bilan bogʻliq mana 
shunday masalalarda adolatni taʼminlash hal 
qiluvchi oʻrin tutadi.

Ekologik partiyaning davlat organlari va 
korxonalar hududida yashil bogʻlar tashkil etish, 
ekologik madaniyatni yuksaltirish boʻyicha 
dastur qabul qilish haqidagi takliflari ham oʻrinli.

Ekologiya masalasi butun dunyoda eng 
dolzarb muammoga aylanib borayotganini 
yaqinda Bokuda boʻlib oʻtgan Birlashgan 
Millatlar Tashkiloti sammiti ham koʻrsatdi.

Biz Ekologik partiya va uning tarafdorlaridan 
dastur qabul qilish bilan birga yurtimizda 
sogʻlom tabiiy muhit yaratishga, ayniqsa, havo 
tozaligini taʼminlashga qaratilgan amaliy ishlar 
va taʼsirchan qonunlarni kutib qolamiz.

Umuman, partiyalar va deputatlarimiz 
Saylovoldi dasturlarida oʻzlari ilgari surgan 
ana shunday muhim tashabbuslarni qonun bilan 
mustahkamlab, ularni roʻyobga chiqarish uchun 
katta kuch-gʻayrat bilan ishga kirishishlari lozim.

Hurmatli deputatlar!
Oʻtgan besh yil davomida quyi palatamiz 

samarali faoliyat koʻrsatdi, desak, haqiqatni 
aytgan boʻlamiz.

Avvalambor, parlamentimizning toʻrtinchi 
chaqiriq deputatlari mamlakatimizning kelgusi 
taraqqiyot yoʻnalishini belgilab bergan Asosiy 
qonunimizni yangi tahrirda tayyorlash va qabul 
qilishda jonbozlik koʻrsatdilar va bu Yangi 
Oʻzbekiston solnomasida yorqin tarixiy voqea 
sifatida muhrlandi.

Quyi palata tomonidan 130 dan ortiq yangi 
va yaxlit qonunlar qabul qilindi. Bu — oldingi 
davrga nisbatan 1,5 karra koʻp.

Bularning barchasi yurtimizda amalga 
oshirilayotgan islohotlarni mustahkamlash va 
yanada jadallashtirishda muhim ahamiyat kasb 
etdi, desak, adolatdan boʻladi.

Fursatdan foydalanib, oʻtgan chaqiriqda 
faoliyat koʻrsatgan deputatlarga samarali 
mehnatlari uchun chin dildan minnatdorlik 
bildiraman.

Albatta, parlamentimiz faoliyatida yutuqlar 
bilan birga, eʼtibordan chetda qolgan masalalar 
ham boʻldi. Ularning ayrimlariga toʻxtalib 
oʻtmoqchiman.

Birinchi masala. Qonun loyihalari sifati 
boʻyicha eʼtirozlar borligiga koʻz yumib 
boʻlmaydi. Toʻgʻridan-toʻgʻri ishlaydigan va 
aniq ijro mexanizmlariga ega qonunlar ulushi 
kamligicha qolmoqda.

Biz Parlament tadqiqotlari institutini 
Qonunchilik palatasiga oʻtkazganimiz bejiz 
emas. Endi deputatlar institut bilan faol ishlab, 
muammolarga ilmiy-amaliy yechim topishi, 
bu boradagi takliflarini qonunchilik tashabbusi 
darajasiga olib chiqishi kerak.

Ikkinchi masala. Parlament nazorati 
toʻlaqonli taʼsirchan institutga aylandi, deb 
hozircha ayta olmaymiz.

Ochigʻi, parlament va deputatlik nazorati 
ijtimoiy soha bilan cheklanib qolmoqda. 
Qonunchilik palatasi ekologiya, oziq-
ovqat xavfsizligi, sanoat, xizmat koʻrsatish, 
investitsiya, eksport, migratsiya kabi 
masalalarga ham alohida eʼtibor qaratishi lozim, 
deb hisoblayman.

Masalan, 2030-yilgacha yashillik darajasini 
30 foizga yetkazishni reja qilganmiz. Shu 
maqsadda kelgusi yilda har bir tumanda keng 
jamoatchilik ishtirokida ekologik pasportlar 
va ekologik reyting ishlab chiqiladi, yirik 
korxonalarning ekologik ishlab chiqarishga 
oʻtishini qoʻllab-quvvatlash tizimi joriy 
qilinadi, chiqindilarni qayta ishlash boʻyicha 
umumiy qiymati 1 milliard 300 million dollarlik 
loyihalarni amalga oshirish boshlanadi.

Deputatlarimiz bu yoʻnalishlarda mutasaddi 
idoralar oldiga aniq topshiriqlar qoʻyib, ularning 
ijrosini nazoratga olsa, ekologik muvozanat 
barqarorligiga katta hissa qoʻshgan boʻladilar.

Yana bir masala. Deputatlarning saylov 
okrugidagi faoliyati asosan uchrashuvlar tashkil 
etish, shikoyat va savollarga rasmiy javob berish 
bilan cheklanib qolmoqda.

Misol uchun, islohotlarimizning muhim 
qismi boʻlgan kambagʻallikni qisqartirish 
masalasida deputatlarimiz hali oʻz oʻrnini topa 
olgani yoʻq.

Biz yaqinda “Kambagʻallikdan farovonlik 
sari” dasturini qabul qilib, 2025-yilda 1 million 
aholini kambagʻallikdan chiqarish boʻyicha 
katta marra oldik. Bu maqsadlarga 46,5 trillion 
soʻm yoʻnaltiriladi. Bundan tashqari, 100 ming 
gektar yer dehqonchilik va bogʻdorchilik tashkil 
etish uchun 200 ming kambagʻal oilaga ijaraga 
beriladi.

Mana shunday ulkan vazifalarni amalga 
oshirishda deputatlarimiz oʻz okruglarida eng 
faol ishtirokchi va targʻibotchi boʻlishlari zarur, 
deb oʻylayman.

Kambagʻallik darajasiga tushib qolgan 
odamlarning ongini oʻzgartirish, ularda ertangi 
kunga ishonch va kelajakka intilishni qoʻllab-
quvvatlaydigan siyosiy kuch, albatta, avvalo, 
deputatlar boʻlishi zarur.

Agar yangi saylangan deputatlarimiz oʻz 
okruglarida mana shu ishlarni amalga oshirsa, 
ular xalq ishonchini oqlashga va uning hurmatini 
qozonishga erisha oladilar.

Toʻrtinchi masala. Soʻnggi yillarda 
Birlashgan Millatlar Tashkiloti va mintaqa 
doirasida bir qator yirik tashabbuslarni ilgari 
surdik, xalqaro hamjamiyat ham buni keng 
qoʻllab-quvvatlamoqda.

Oʻtgan davrda Oʻzbekistonning tashabbuslari 
asosida Birlashgan Millatlar Tashkiloti Bosh 
Assambleyasi tomonidan 11 ta rezolyutsiya 
qabul qilingani ham bu fikrni tasdiqlaydi.

Lekin bir haqiqatni tan olishimiz kerak: ana 
shu tashabbuslarning mohiyati va ahamiyatini 
xalqimizga yetkazishda deputatlarda, afsuski, 
faollik yetishmayapti.

Qonunchilik palatasining xalqaro ishlarga 
masʼul qoʻmitasi endi bu borada yangicha 
faoliyat olib borishi lozim.

Aziz doʻstlar!
Kelgusi besh yilda Qonunchilik palatasi 

oldida gʻoyat ulkan vazifalar turibdi.
Birinchidan, quyi palatadagi 12 ta qoʻmita 

oʻrnida 10 ta yangilangan qoʻmita tashkil qilindi. 
Bu — juda toʻgʻri qaror.

Ilk bor parlamentimizda Tadbirkorlik, 
raqobat va sanoat qoʻmitasi tuzilgani yurtimizda 
ishbilarmonlik muhitini yaxshilashga xizmat 
qiladi.

Endi palatadagi qoʻmitalar aʼzolari bilim va 
tajribasini tinimsiz oshirib, masʼuliyatni chuqur 
his etib, yanada koʻproq mehnat qilishlari 
lozim. Chunki puxta bilim, professional 
malaka, yuksak fazilat va tafakkurga ega 
boʻlgan deputatgina quruq gap va populizmdan 
yiroq boʻladi.

Qoʻmitalar faoliyatida fuqarolik jamiyati 
institutlari bilan muloqotni kuchaytirish ham 
muhim ahamiyatga ega. Shuni hisobga olgan 
holda, har bir qoʻmita qoshida fuqarolik jamiyati 
institutlari vakillaridan iborat jamoatchilik 
kengashlari tuzilsa, yaxshi samara berishi aniq.

Yana bir muhim masala — parlament 
qoʻmitalari vazirliklar bilan ishlashda faqat 
nazorat va talab etish emas, balki ular bilan 
yaqindan hamkorlik qilishga ahamiyat bersa, 
ayni muddao boʻladi.

Eng katta kamchilik — vazirliklar quyi 
boʻgʻinda, ayniqsa, tuman va shahar darajasida 
samarali ish tashkil eta olmayapti.

Endi aholi bilan bevosita muloqot qilib, 
odamlarni qiynayotgan muammolarni joyida 
hal etish ular uchun bosh vazifa boʻlishi kerak. 
Bundan buyon har bir rahbar va mutasaddi 
faoliyatiga aynan shu mezon asosida baho 
beriladi. Talabga javob beradigan rahbarlar 
ishlaydi, boʻlmasa, ular bilan xayrlashamiz.

Hurmatli deputatlarimiz ham vakolatlari 
doirasida oʻz okruglaridagi tuman va shahar 
darajasida soʻrov va talabni hech tortinmasdan 
kuchaytirishlari kerak. Chunki xalqimizning oʻzi 
bizdan ana shunday jonbozlik koʻrsatib ishlashni 
talab etmoqda.

Ikkinchidan, 75 nafar deputatimiz ilk bor 
partiyaviy roʻyxatlar asosida saylandi.

Ular ham albatta okruglarga doimiy 
biriktirilib, aholini qiynayotgan muammolar 
yechimiga masʼul boʻlishi va takliflar kiritib 
borishi lozim.

Shu oʻrinda partiyaviy roʻyxat asosida 
saylangan deputatlarning siyosiy partiya va oʻz 
fraksiyasi oldidagi masʼuliyati bir necha bor 
oshganini ham qayd etish zarur. Yangicha siyosiy-
huquqiy sharoitda partiyaviy va fraksiyaviy 
intizomni mustahkamlash masalasi ham asosiy 
eʼtiborda boʻlishi kerak, deb hisoblayman.

Uchinchidan, qonun ijodkorligi jarayoni, 
avvalo, jamiyatimizdagi dolzarb muammolar 
yechimiga, xalqimizning ogʻirini yengil qilishga 
qaratilishi kerak.

Masalan, yurtimizda aholi soni yiliga qariyb 
1 millionga oshmoqda. Bu — yangi uy-joylarni 
koʻpaytirishni taqozo etmoqda.

Eʼtibor bering, soʻnggi 30-yilda birgina 
Andijon viloyatida 68 ming gektar qishloq 
xoʻjaligi yerlari uy-joy fondiga oʻtib ketgan. 
Dehqonchilik uchun zarur yerlarni uy-joy 
qurishga berib yuboraversak, ertaga qayerga ekin 
ekamiz, oziq-ovqat xavfsizligi nima boʻladi?

Shu bois, aholi va keng jamoatchilikning 
fikrini oʻrganib, eskirgan uylar oʻrnida zamonaviy 
koʻp qavatli uy-joylar qurish uchun “Renovatsiya 
toʻgʻrisida”gi qonunni qabul qilish kerak, deb 
oʻylayman. Bu qonunning qabul qilinishi 20 ming 
gektar yer maydonini tejab, 4,5 million aholini 
uy-joy bilan taʼminlash imkonini beradi.

Keyingi paytlarda uy-joy qurib berishni 
vaʼda qilgan quruvchi va unga ishonib sarmoya 
kiritgan aholi oʻrtasida nizolar uchrayotganiga 
guvoh boʻlmoqdamiz. Bunday holatlarning 
oldini olish maqsadida fuqarolarimizning uy-joy 
qurilishiga jalb etilgan mablagʻlarini kafolatli 
himoya qilishga qaratilgan qonunni qabul qilish 
lozim.

Yana bir misol. Aholi salomatligini 
mustahkamlash uchun soʻnggi yetti yilda 
tibbiyot sohasiga yoʻnaltirilgan mablagʻlar 
6 barobar oshdi. Kelgusi yilda ham sohaga 
budjetdan yoʻnaltiriladigan resurslarni 20 foizga 
oshirib, 41 trillion soʻmga yetkazamiz.

Ushbu mablagʻlardan samarali foydalanish 
boʻyicha yaxlit tizim boʻlishi shart. Tibbiy 
xizmatlar sifatini oshirish, ajratilayotgan 
mablagʻlar oʻz egasiga yetib borishini taʼminlash 
uchun majburiy tibbiy sugʻurta tizimini albatta 
qonun bilan mustahkamlab qoʻyish vaqti keldi.

Taʼlimni sifat jihatidan yangi bosqichga 
olib chiqish, yangi bogʻcha va maktablar 
qurish, mavjudlarini eng zamonaviy anjomlar 
bilan jihozlash boʻyicha katta dasturlarni 
boshlaganmiz.

Biz xususiy maktab va bogʻcha quraman, 
degan investorlarni qoʻllab-quvvatlash, ularga 
yanada keng sharoitlarni yaratib berishni ham 
oʻylashimiz kerak. Bu borada ularga berilgan 
soliq va bojxona imtiyozlari muddatini 
uzaytirish, xorijdan mutaxassis jalb qilish 
tizimini soddalashtirish ham juda muhim.

Qonunchilik palatasining budjet, tadbirkorlik, 
fan va taʼlimga masʼul qoʻmitalari budjet qonuni 
muhokamasida Hukumat oldiga aniq vazifalarni 
belgilab berishi kerak.

Boshqa bir misol. Bugungi kunda rasmiy band 
aholimizning 23 foizi yoki 1,7 million nafari 
savdo va moliyaviy xizmatlar sohasida faoliyat 
yuritmoqda. Lekin yalpi ichki mahsulotning 
qariyb 11 foizini beradigan bu sohalar haligacha 
eski qoidalar asosida tartibga solinmoqda.

Vaholanki, moliyaviy texnologiyalar, 
raqamli market-pleyslar, veb-servis, bond 
omborlari kabi yangi tijorat maydonlari kundalik 
hayotimizga jadal kirib kelmoqda. Shu nuqtayi 
nazardan, franchayzing, kapital bozori, startaplar 
sohasidagi munosabatlarning qonuniy asoslarini 
yaratish bugungi kun talabi, desam, toʻgʻri 
boʻladi.

Bundan tashqari, soʻnggi vaqtlarda sunʼiy 
intellektdan nafaqat odamlar uchun qulaylik 
yaratishda, balki texnologik jarayonlar, toʻlov 
tizimi, transport boshqaruvi kabi sohalar rivojini 
yangi bosqichga olib chiqishda ham keng 
foydalanilmoqda.

Shu bois, sunʼiy intellektni qoʻllash orqali 
yuzaga keladigan munosabatlarni tartibga 
solishning huquqiy asoslarini yaratish masalasiga 
ham alohida eʼtibor qaratish juda muhim.

Yana bir masala — yurtimizda energiya 
ishlab chiqaruvchi nodavlat kompaniyalar soni 
11 taga yetdi.

Kelgusi yilda ilk bor elektr energiyasi 
onlayn ulgurji bozori ishga tushadi. Samarqand, 
Jizzax va Sirdaryo viloyatlarida hududiy elektr 
tarmoqlarini boshqarish xususiy investorlarga 
auksion orqali beriladi.

Shu bois, iqtisodiy barqarorlikni 
taʼminlashga xizmat qiladigan bu sohada 
bozor mexanizmlarini joriy qilishning huquqiy 
asoslarini yaratishni tezlashtirish zarur.

Umuman, Qonunchilik palatasi puxta 
oʻylangan dastur qabul qilib, kelgusi besh yilda 
qanday yangi qonunlar ustida ishlashini aniq 
belgilab olsa, maqsadga muvofiq boʻladi.

Toʻrtinchidan, yangi davrda parlament 
chinakam xalq uyi, uning quyi palatasi esa 
gʻoyalar generatoriga, sogʻlom raqobat, bahs va 
munozaralar maydoniga aylanishi kerak.

Oʻtgan saylovlarda siyosiy partiyalarning 
dasturi ham, gʻoyalari ham bir-biridan farq qildi, 
turli siyosiy mafkuralar kurashi yaqqol koʻzga 
tashlanib turdi. Xususan, saylovlar jarayonida 
koʻplab debatlar tashkil etilganini xalqimiz va 
xalqaro kuzatuvchilar alohida eʼtirof etdi.

Shu oʻrinda parlamentda muxolifatni 
jonlantirish zarur, deb hisoblayman. Buning 
uchun parlamentdagi muxolifatga kafolatlangan 
huquqlari sonini 3 tadan 6 taga oshirish, 1 nafar 
qoʻmita raisi va 2 nafar qoʻmita raisi oʻrinbosari 
lavozimlarini kafolatli egallash, har chorakda 
hukumat soati va parlament soʻrovi doirasida 
kamida bittadan masala kiritish kabi qoʻshimcha 
huquqlar berishni taklif qilaman.

Umuman, saylovlardagi sogʻlom raqobat, 
muxolif fikrlar kurashi parlamentga koʻchib 
oʻtsa, bu albatta xalq manfaatlariga mos qonunlar 
ishlab chiqilishiga xizmat qiladi.

Beshinchidan, parlament nazorati, avvalo, 
siyosiy nazoratdir, uning oqibati ham siyosiy 
masʼuliyat bilan bogʻliqdir.

Shu oʻrinda Qonunchilik palatasiga Hukumat 
aʼzosi hisobotini eshitib, uning yakunlariga 
koʻra, ushbu rahbarni isteʼfoga chiqarish 
toʻgʻrisida Prezidentga taklif kiritish huquqi 
berilganini eslatib oʻtmoqchiman.

Oldingi chaqiriq davridagi tor doirali 
parlament nazoratidan endi keng koʻlamli, sifatli 
nazorat tizimiga oʻtish zarur.

Oltinchidan, yangilangan 
Konstitutsiyamizga koʻra, davlat budjeti ijrosi 
ustidan nazoratni amalga oshirish Qonunchilik 
palatasining mutlaq vakolatiga kiradi.

Bu muhim vakolat deputatlarimiz zimmasiga 
katta masʼuliyat ham yuklaydi. Birinchi galda 
palataning davlat budjeti ijrosini nazorat qilish 
mexanizmlarini yanada kuchaytirishning vaqti-
soati keldi. Jumladan, hukumatning davlat 
budjetiga doir barcha hisobotlarini palataga faqat 
Budjet kodeksida belgilangan audit xulosasi bilan 
birgalikda kiritish amaliyotiga oʻtish kerak.

Bundan tashqari, davlat budjeti ijrosini 
nazorat qilishda parlament qoʻmitalari rolini 
oshirish ham muhim ahamiyatga ega. Hozirgi 
vaqtda birinchi darajali budjet mablagʻlarini 
taqsimlovchilarning xarajatlari ustidan 
parlament nazorati deyarli sezilmaydi. Yangi 
saylangan deputatlarimiz ushbu masalaga 
alohida yondashishlari zarur.

Shu oʻrinda masalaning yana bir jihatiga 
eʼtiboringizni qaratmoqchiman. Joylarda aholi 
farovonligini oshirish boʻyicha dasturlarni ishlab 
chiqishda parlamentning faol ishtirok etishi 
muhim. Masalan, bu yil hududlarni rivojlantirish, 
ijtimoiy va infratuzilma obyektlarini qurish, 
mahallalarni obod qilish boʻyicha investitsiya 
dasturlariga 30 trillion soʻmdan ziyod mablagʻ 
yoʻnaltirdik.

Biroq ana shu dasturni qabul qilishda qaysi 
deputat qatnashdi? Uning ijrosi boʻyicha kimdan 
hisobot talab qildi?

Shu munosabat bilan yana bir muhim 
tashabbusni ilgari surmoqchiman.

Investitsiya dasturlarini tayyorlashda 
deputatlar ham albatta ishtirok etadigan, ularning 
fikri inobatga olinadigan tizim yaratsak, nima 
deysizlar?

Bundan tashqari, tuman va shahar hokimlari 
oʻzlari masʼul boʻlgan hududdagi ijtimoiy-
iqtisodiy masalalarni mustaqil hal qilishi uchun 
ularning moliyaviy imkoniyatlarini oshirishimiz 
zarur. Ushbu maqsadlarda kelgusi yildan yer, 
mol-mulk va aylanma soliqlarini toʻliq, daromad 
soligʻining esa kamida 50 foizini tuman va 
shaharning oʻzida qoldirishni taklif qilaman.

Xalq vakillari hokimliklar bilan hamkorlikda 
hududlarning iqtisodiy imkoniyatlarini ishga 
solish va budjet tushumini koʻpaytirish boʻyicha 
faol tashabbus koʻrsatishlariga ishonaman.

Yettinchidan, keyingi yillarda palata 
faoliyatida jamoatchilik ishtiroki yanada 
kuchaydi.

Xususan, yangilangan Konstitutsiyamizda 
100 ming nafardan kam boʻlmagan fuqarolar oʻz 
takliflarini quyi palataga kiritish huquqiga ega 
ekani kafolatlandi. Fuqarolarning tashabbuslarini 
faol qoʻllab-quvvatlash maqsadida Qonunchilik 
palatasi huzurida Jamoaviy tashabbuslar 
boʻyicha parlament komissiyasini tashkil etishni 
taklif qilaman.

Sakkizinchidan, oʻtgan davrda parlament 
diplomatiyasi va parlamentlararo aloqalar 
tashqi siyosatimizning taʼsirchan va pragmatik 
vositasiga aylandi.

Oʻtgan besh yilda Oʻzbekiston Parlamentlar
aro ittifoq, Mustaqil Davlatlar Hamdoʻstligi 
hamda Yevropada xavfsizlik va hamkorlik 
tashkilotining parlament assambleyalariga 
aʼzo boʻldi. Shanxay hamkorlik tashkilotining 
xotin-qizlar forumi, Markaziy Osiyo davlatlari 
ikkinchi parlamentlararo forumi kabi xalqaro 
tadbirlarga mezbonlik qildi.

Oliy Majlisimizning Barqaror rivojlanish 
maqsadlarini amalga oshirish boʻyicha saʼy-
harakatlari Parlamentlararo ittifoq tomonidan 
boshqa davlatlar uchun yaxshi namuna sifatida 
tavsiya etilgani albatta barchamizni quvontiradi.

Xalqaro parlamentlararo aloqalarni 
yanada rivojlantirish maqsadida quyi 
palatada qonunchilikni Jahon savdo tashkiloti 
bitimlariga uygʻunlashtirish hamda iqlim 
oʻzgarishi oqibatlarini kamaytirish va “yashil” 
iqtisodiyotga oʻtishni tezlashtirish masalalari 
boʻyicha parlament komissiyalari tashkil etishni 
taklif qilaman.

Xabaringiz bor, biz Jahon savdo tashkilotiga 
aʼzo boʻlish yoʻlida faol siyosat olib boryapmiz. 
Bu — teng raqobat, eksportga qaratilgan 
sanoat va savdo siyosati. Mazkur jarayon, oʻz 
navbatida, soliq va bojxona kodeksi, tashqi 
savdo, standartlashtirish va boshqa bir qator 
yoʻnalishlardagi qonunlarga oʻzgartirish 
kiritishni taqozo etadi.

Bu borada yangi tuzilayotgan parlament 
komissiyasi tashabbusni qoʻlga olib, 
qonunlarimizni Jahon savdo tashkiloti 
qoidalariga toʻliq moslashtirishni kelgusi yilda 
yakuniga yetkazishiga ishonaman.

Qadrli majlis ishtirokchilari!
Bugungi majlis mamlakatimiz hayotidagi 

muhim sana — davlatimiz bayrogʻi qabul 
qilinganining 33 yilligi bilan bir kunda 
oʻtayotganida ham ramziy maʼno mujassam.

Milliy davlatchiligimiz, mustaqilligimiz 
va erkimiz ramzi boʻlgan bayrogʻimiz oʻtgan 
davrda yirik xalqaro siyosiy, ilm-fan, madaniyat 
va sport tadbirlarida, shohsupalarda baland 
hilpirab, barchamizning qalbimizdan chuqur joy 
olib, milliy gʻururimiz timsoliga aylandi.

Shu fursatdan foydalanib, sizlarni, sizlar 
orqali koʻpmillatli butun xalqimizni bugungi 
katta bayram bilan samimiy qutlayman.

Bayrogʻimiz nufuzi bundan keyin ham 
yanada yuksalaversin.

Hurmatli deputatlar!
Oʻttiz yetti milliondan ortiq aholiga ega 

boʻlgan Oʻzbekistondek katta davlatning 
parlamenti aʼzosi boʻlish, hech shubhasiz, har 
bir deputat uchun ulkan sharafdir.

Ayni vaqtda xalqimizning hurmat va 
eʼtiborini, orzu-umidlarini har kuni, har daqiqada 
his etib, ana shu yuksak ishonchga munosib 
mehnat qilish — beqiyos masʼuliyat ekanini 
barchangiz anglab turibsiz, deb oʻylayman.

Tabiiyki, deputatlarimiz faoliyati faqat 
yuqorida aytib oʻtilgan yoʻnalishlar bilan 
cheklanib qolmaydi.

Sizlarning barchangiz aniq reja tuzib, 
joylarda elektorat bilan uchrashib, saylovoldi 
vaʼdalarini amalga oshirish orqali el-yurtimizni 
rozi qiladigan tizim yaratasizlar, deb ishonaman.

Deputat — bu xalq xizmatchisi, barchaga 
oʻrnak boʻladigan, siyosiy bilimi va ongi 
yuksak, oʻz Vatanini chin dildan sevadigan 
insondir.

Oila, mahalla va butun jamiyatda 
tinchlik, mehr-oqibat va hamjihatlik 
muhitini mustahkamlash, yoshlarni 
vatanparvarlik ruhida tarbiyalash, xalqaro 
maydonda Oʻzbekiston manfaatlarini qatʼiy 
himoya qilishda xalqimiz, barchamiz avvalo 
sizlarga tayanamiz.

Men Prezident sifatida sizlarni bu yoʻlda 
doimo qoʻllab-quvvatlashga tayyorman.

Ishonchim komil, barchamiz bir tan-u bir 
jon boʻlib, sidqidildan mehnat qilib, jonajon 
Vatanimizni albatta tom maʼnoda erkin, obod va 

farovon mamlakatga aylantiramiz.
Sizlarni yana bir bor qutlab, barchangizga 

sihat-salomatlik, sharafli faoliyatingizda ulkan 
yutuq va omadlar tilayman.

Muhtaram xalq vakillari!
Mana, hozirgina Siyosiy partiyalar vakillari 

kengashining taklifiga asosan hurmatli 
deputat Nuriddin Muydinxonovich Ismoilov 
Qonunchilik palatasining Spikeri lavozimiga 
saylandi.

Spikerimiz Oʻzbekistonda parlamentarizmni 
shakllantirish va rivojlantirishga munosib hissa 
qoʻshgan, qonun ijodkorligi, tashkilotchilik 
va rahbarlik sohasida koʻp yillik boy tajribaga 
ega, islohotlarimizning maʼno-mazmuni va 
ahamiyatini chuqur tushunadigan, Vatanimizga 
sodiq va fidoyi inson ekanini barchamiz yaxshi 
bilamiz. U oʻz hayoti va faoliyati davomida xalq 
va davlat manfaatlarini taʼminlash yoʻlida bor 
bilim va tajribasi, kuch-gʻayratini safarbar etib 
kelmoqda.

Hurmatli Spikerimizni ana shunday yuksak 
ishonch bilan chin dildan qutlab, u kishiga 
yangi davrdagi gʻoyat masʼuliyatli va serqirra 
faoliyatida ulkan muvaffaqiyatlar tilaymiz.

Shuningdek, Qonunchilik palatasi Spikeri 
oʻrinbosari lavozimiga deputat Mavludaxon 
Islomovna Xoʻjayeva saylandi.

Mavludaxon Islomovna Qonunchilik 
palatasida ikki chaqiriq deputati boʻlgan, bu 
ham uning oʻz mehnati, tashabbuskorligi, 
qolaversa, kamtarlik, ishchanlik kabi 
fazilatlari bilan saylovchilar ishonchini 
qozonib kelayotganidan dalolat, desak, 
toʻgʻri boʻladi. Mavludaxon Islomovnaning 
bu nufuzli lavozimga saylanishi gender 
tenglik sohasidagi siyosatimizning yana bir 
namoyoni boʻlib, quyi palatadagi 57 nafar 
xotin-qizlarning qobiliyat va imkoniyatlarini 
toʻlaqonli roʻyobga chiqarishda muhim 
ahamiyatga ega boʻladi, deb oʻylayman.

Qonunchilik palatasi Spikerining oʻrinbosari 
lavozimiga yana bir deputatimiz Rahim 
Rasuljonovich Hakimov saylandi.

Rahim Rasuljonovich Qonunchilik 
palatasida qoʻmita raisi, universitet rektori,  
2 ta vazirlikda oʻrinbosar vazifalarida ishlagan, 
qonun ijodkorligi boʻyicha ilmiy ish qilgan. Bir 
soʻz bilan aytganda, ham qonunchilik, ham ijro 
hokimiyatida tajriba orttirgan malakali kadr. Bu 
rahbar ham quyi palata hayotiga yangi ruh va 
mazmun olib kiradi, deb ishonaman.

Quyi palatamizning ushbu rahbarlarini ham 
yuksak lavozimlar bilan muborakbod etib, ularga 
samimiy tilaklarimizni bildiramiz.

Barcha siyosiy partiyalar fraksiyalari 
rahbarlarini ham yuksak ishonchga sazovor 
boʻlgani bilan tabriklayman.

Joriy yilda fraksiya rahbarlari maqomini 
belgilaydigan muhim qonunni qabul qilganimiz 
albatta bejiz emas. Ushbu qonun asosida 
fraksiya rahbarlari oʻz faoliyatiga xos boʻlmagan 
maʼmuriy-tashkiliy vazifalardan ozod etildi.

Nima uchun bunday qarorga keldik?
Partiyalarimiz oʻz siyosiy maqsad va 

dasturlarini ilgari surish, ijrosini taʼminlash bilan 
faqat saylovlar arafasida emas, balki muntazam 
shugʻullanishi zarur.

Shuning uchun fraksiya rahbarlari oʻz 
faoliyatini tanqidiy koʻrib chiqib, uni tubdan 
jonlantirishlari, odamlarni qiynayotgan dolzarb 
masalalarni parlament muhokamalariga dadil 
olib chiqishlari zarur. Buning uchun ular xalqning 
ichiga chuqur kirib borishi, elektorat bilan 
muloqotni kuchaytirib, saylovoldi kampaniyasida 
berilgan vaʼdalarni amalga oshirish uchun chin 
dildan harakat qilishlari talab etiladi.

Hurmatli deputatlar!
Sizlarning muhokama jarayonida bildirgan 

fikrlaringizni eshitib, barchangiz Vatan va xalq 
manfaati yoʻlida astoydil xizmat qilishga tayyor 
ekaningizni sezib turibman.

Eng muhimi, deputatning ovozi — bu xalq 
ovozi ekanini hech qachon unutmasligimiz 
zarur. Yurt taqdiriga daxldor har bir masalaga 
yondashuvda, avvalo, sizlarga ishongan, sizlarga 
oʻz nomidan qonun qabul qilish, qaror chiqarish 
huquqini bergan mehnatkash, bagʻrikeng va 
olijanob xalqimizni koʻz oldingizga keltirib, 
faqat bugunni emas, kelajak avlodlarning 
tinchligi va baxt-saodatini oʻylab ish tutsangiz, 
el-yurtimiz ham, yaratgan Parvardigor ham 
sizlardan rozi boʻladi.

Shu ezgu yoʻlda barchangizga yutuq va 
omadlar tilayman.

PREZIDENT SHAVKAT MIRZIYOYEVNING O‘ZBEKISTON RESPUBLIKASI 
OLIY MAJLISI QONUNCHILIK PALATASINING BIRINCHI MAJLISIDAGI NUTQI

Palataning soʻnggi besh yildagi faoliyatiga 
baho berildi. Bu davrda mamlakatimiz 
Konstitutsiyasi yangilandi. 130 dan ortiq yangi 
va yaxlit qonunlar qabul qilindi. Bu — oldingi 
davrga nisbatan 1,5 karra koʻp.

Prezident parlament eʼtiboridan chetda 
qolgan masalalarga ham toʻxtalib oʻtdi. Masalan, 
toʻgʻridan-toʻgʻri ishlaydigan va aniq ijro 
mexanizmlariga ega qonunlar ulushi kamligicha 
qolmoqda. Parlament va deputatlik nazorati 
kuchidan toʻla foydalanilmayapti. Deputatlarning 
saylov okrugidagi faoliyati asosan uchrashuvlar 
tashkil etish, shikoyat va savollarga rasmiy javob 
berish bilan cheklanib qolmoqda.

Davlatimiz rahbari Qonunchilik palatasi 
oldidagi yangi vazifalar haqida oʻz fikrlarini 
bildirdi.

Xususan, fuqarolik jamiyati institutlari 
bilan muloqotni kuchaytirish maqsadida har 

bir qoʻmita qoshida ularning vakillaridan iborat 
jamoatchilik kengashlari tuzish taklif etildi.

Parlament qoʻmitalari vazirliklar bilan 
ishlashda faqat nazorat va talab etish emas, 
balki ular bilan yaqindan hamkorlik qilishi 
muhim. Partiyaviy va fraksiyaviy intizomni 
mustahkamlash masalasi ham asosiy eʼtiborda 
boʻlishi kerak.

Prezident qonun ijodkorligi, avvalo, 
jamiyatdagi dolzarb masalalar yechimiga 
qaratilishi kerakligini taʼkidlab, qator 
qonunchilik tashabbuslarini ilgari surdi. 
Jumladan, eskirgan uylar oʻrnida zamonaviy 
turar joylar qurish, fuqarolarning uy-joy 
qurilishiga yoʻnaltirgan mablagʻlarini kafolatli 
himoya qilish, xususiy taʼlim va elektr 
energetikasi sohasida investorlarni qoʻllab-
quvvatlash, majburiy tibbiy sugʻurta va sunʼiy 
intellektni qoʻllash, franchayzing, kapital bozori, 

“startap”lar sohasidagi munosabatlarning 
qonuniy asoslarini yaratish vazifasi qoʻyildi.

Gʻoyalar kurashini jonlantirish uchun 
parlamentdagi muxolifatga kafolatlangan 
huquqlari sonini 3 tadan 6 taga oshirish, 1 nafar 
qoʻmita raisi va 2 nafar qoʻmita raisi oʻrinbosari 
lavozimlarini kafolatli egallash, har chorakda 
hukumat soati va parlament soʻrovi doirasida 
kamida bittadan masala kiritish kabi qoʻshimcha 
huquqlar berish taklif qilindi.

Parlament nazoratida keng koʻlamli, sifatli 
nazorat tizimiga oʻtish zarurligi taʼkidlandi. 
Xususan, yangilangan Konstitutsiyamizga koʻra, 
Davlat budjeti ijrosi ustidan nazoratni amalga 
oshirish Qonunchilik palatasining mutlaq 
vakolatiga kiradi. Shu bois, palataning bu 
boradagi ishini yanada kuchaytirish, jumladan, 
Hukumatning davlat byudjetiga doir barcha 
hisobotlarini palataga faqat Budjet kodeksida 

belgilangan audit xulosasi bilan birgalikda 
kiritish amaliyotiga oʻtish kerakligi aytildi.

Davlatimiz rahbari investitsiya dasturlarini 
tayyorlashda deputatlar ham ishtirok etadigan, 
ularning fikri inobatga olinadigan tizim 
yaratish zarurligini taʼkidladi. Bundan tashqari, 
hududlarning moliyaviy imkoniyatlarini oshirish 
maqsadida kelgusi yildan yer, mol-mulk va 
aylanma soliqlarini toʻliq, daromad soligʻining 
esa kamida 50 foizini tuman va shaharning 
oʻzida qoldirish taklif etildi.

Fuqarolarning tashabbuslarini faol qoʻllab-
quvvatlash maqsadida Qonunchilik palatasi 
huzurida Jamoaviy tashabbuslar boʻyicha 
parlament komissiyasi tashkil etish haqida fikr 
bildirildi. 

Parlament diplomatiyasi — davlatimiz tashqi 
siyosatida muhim vosita. Bunday aloqalarni 
yanada rivojlantirish maqsadida quyi palatada 

qonunchilikni Jahon savdo tashkiloti bitimlariga 
uygʻunlashtirish, iqlim oʻzgarishi oqibatlarini 
kamaytirish va “yashil” iqtisodiyotga oʻtishni 
tezlashtirish masalalari boʻyicha parlament 
komissiyalari tashkil etish taklifi ilgari surildi.

Prezidentimiz oʻttiz yetti milliondan ortiq 
aholiga ega Oʻzbekistondek katta davlatning 
parlamenti aʼzosi boʻlish ulkan sharaf ekanini 
taʼkidladi.

— Deputat bu xalq xizmatchisi, barchaga 
oʻrnak boʻladigan, siyosiy bilimi va ongi yuksak, 
oʻz Vatanini chin dildan sevadigan insondir. 
Oila, mahalla va butun jamiyatda tinchlik, mehr-
oqibat va hamjihatlik muhitini mustahkamlash, 
yoshlarni vatanparvarlik ruhida tarbiyalash, 
xalqaro maydonda Oʻzbekiston manfaatlarini 
qatʼiy himoya qilishda xalqimiz, barchamiz 
avvalo sizlarga tayanamiz, — dedi Shavkat 
Mirziyoyev.

Majlisda siyosiy partiyalar fraksiya 
rahbarlari va deputatlar soʻzga chiqdi. 
Prezidentimiz fikrlarni qoʻllab-quvvatlab, 
deputatlarni jonkuyar va xalqparvar boʻlishga 
undadi.

— Siz joylardagi odamlarning vakili, 
xalqning ovozisizlar. Buyuk xalqimiz bildirgan 
ishonchga munosib boʻlishingiz kerak. Har 
bir masalaga yondashuvda, qonunlar ishlab 
chiqishda uzoq-yaqin tumanlardagi insonlarni 
koʻz oldingizga keltirib, faqat bugunni emas, 
kelajak avlodlarni ham oʻylab ish tutsangiz, 
elimiz sizdan rozi boʻladi, — dedi davlatimiz 
rahbari.

Majlisda kun tartibidagi masalalar boʻyicha 
Oliy Majlis Qonunchilik palatasining qarorlari 
qabul qilindi.

OʻzA

XALQNING OVOZI BO‘LGAN DEPUTATLAR HAR BIR QONUNGA IJODKORLIK BILAN 
YONDASHSA, BILDIRILGAN ISHONCHGA MUNOSIB BO‘LADI

Boshlanishi 1-betda

— Xalqimiz xizmatida boʻlish, 
insonlarning ogʻirini yengil qilish har bir 
deputatdan yuksak fidoyilik, ulkan bilim va 
hayotiy tajriba talab etadi. Davlatimiz rahbari 
tomonidan ilgari surilgan maqsad va vazifalar 
esa bu borada har birimiz uchun dasturilamal 
hujjat boʻlib xizmat qiladi. Ushbu tashabbus 
va gʻoyalardan har birimiz oʻz faoliyatimizni 
yoʻlga qoʻyishda, oʻzimizning ustimizda 
ishlashimizda samarali foydalanishimiz 
lozim. 

Yigʻilishda ilm-fanga boʻlgan eʼtibor, 
bu boradagi raqamlar, har bir sohada ilmga 
asoslanishimiz kerakligi, parlamentda har 
uch nafar deputatdan bittasi ilmiy darajaga 
egaligi, endi qonunlar yanada sifatli va 
asoslangan boʻlishi kerakligi haqidagi soʻzlari 
bizni yanada ilhomlantirdi. 

Darhaqiqat, saylangan deputatlarimizning 
35 foizini ilmiy darajaga ega boʻlgan xalq 
vakillari tashkil qilyapti. Bu koʻrsatkich ilgari 
parlament tajribasida uchramagan oʻziga 
xoslik desak, xato boʻlmaydi. 

Oʻylaymizki, mazkur ilmiy salohiyat 
yangi shakllangan parlamentimizning yaqin 

Munosabat

AMALIY  TASHABBUSLAR  DEPUTATLAR 
ZIMMASIGA  KATTA  MAS’ULIYAT  YUKLAYDI

Prezidentimiz Oʻzbekiston Respublikasi Oliy Majlisi Qonunchilik palatasining 
saylovdan keyingi birinchi majlisidagi nutqida qonun ijodkorligi, avvalo, 
jamiyatdagi dolzarb masalalar yechimiga alohida eʼtibor qaratilishi kerakligini 
taʼkidlab, qator qonunchilik tashabbuslarini ilgari surdi. Xususan, eskirgan 
uylar oʻrnida zamonaviy turar joylar qurish, fuqarolarning uy-joy qurilishiga 
yoʻnaltirgan mablagʻlarini kafolatli himoya qilish, xususiy taʼlim va elektr 
energetikasi sohasida investorlarni qoʻllab-quvvatlash, majburiy 

tibbiy sugʻurta va sunʼiy intellektni qoʻllash, franchayzing, kapital bozori, “startap”lar sohasidagi 
munosabatlarning qonuniy asoslarini yaratish vazifasi qoʻyildi. Muxbirimiz Qonunchilik palatasi 
deputatlarining bu boradagi fikrlari bilan qiziqdi.

— Prezidentimiz oʻz maʼruzasida 
Qonunchilik palatasi yangi chaqiriq 
deputatlari oldida turgan muhim vazifalarni 
belgilab berdi. Palata faoliyatini yanada 
takomillashtirish boʻyicha davlatimiz rahbari 
aniq va manzilli rejalarini bildirdi. 

Qoʻmitalar sonining maqbullashtirilishi 
Prez ident imiz  tashabbus i  b i lan 
oʻtkazilayotgan maʼmuriy islohotlarning 
Parlament faoliyatida aks etishi deb aytsak, 
mubolagʻa boʻlmaydi. Qoʻmitalar soni 
kamayishi ish sifati tushib ketadi, degani 
emas. Aksincha, qoʻmitalar faoliyatida songa 
emas, natijadorlikka eʼtibor ortadi. 

Parlamentimiz tarixida ilk bor 
Tadb i rko r l ik ,  r aqoba t  va  sanoa t 
qoʻmitasining tashkil etilishi oʻz vaqtida va 
toʻgʻri qabul qilingan qaror deb hisoblayman. 
Tadbirkorlarni qoʻllab-quvvatlash, sogʻlom 
raqobat muhitini yaratish Prezidentimiz 
tomonidan olib borilayotgan siyosatning 
ustuvor yoʻnalishlaridan biri. Sohada 

— Kuni kecha boʻlib oʻtgan yigʻilishda 
davlatimiz rahbari yangi saylangan parlament 
vakillari bajarishi zarur boʻlgan dolzarb 
masalalar va strategik vazifalar boʻyicha oʻz 

— Prezidentimiz Shavkat Mirziyoyev 
Oliy Majlis Qonunchilik palatasining birinchi 
yigʻilishidagi nutqida parlamentning keyingi 
besh yillikdagi faoliyatida qonun ijodkorligi 
jarayoniga xalqimizni keng jalb qilish, 
buning uchun raqamli texnologiyalarni joriy 
etishni taʼkidlab oʻtdi.

Davlatimiz rahbari “Qonunlarning 
yagona manbai va muallifi xalq boʻlishi 
lozim”, deb taʼkidlagan edi. Soʻnggi yillarda 
muhim qarorlar qabul qilishda fuqarolarning 
ishtirokini taʼminlashga oid islohotlar 
amalga oshirildi. Xususan, “Mening fikrim” 
maxsus veb-portali orqali Oliy Majlis 
palatalari, mahalliy kengashlarga elektron 
jamoaviy murojaat qilish tartibi joriy etildi. 
Shu bilan birga, normativ-huquqiy hujjatlar 
loyihalari muhokamasi portali “Regulation.
gov.uz” har bir fuqaroga huquq ijodkorligi 

XALQIMIZ ISLOHOTLARGA BOʻLGAN 
ISHONCHINI NAMOYON ETDI

KAMBAGʻALLIKNI QISQARTIRISHDA 
QUYI PALATA HISSASI SEZILISHI KERAK

IQTISODIY ISLOHOTLARNI AMALGA OSHIRISHDA 
PARLAMENTNING ISHTIROKI KENGAYADI

TAKLIFLAR KIRITISH JARAYONI RAQAMLASHADI

BU BIZ UCHUN YUKSAK SHARAF

Zuhra MIRGʻOZIYEVA, 
Oliy Majlis Qonunchilik 
palatasi deputati:

tavsiyalarini berdi. Xususan, kambagʻallikni 
qisqartirish ishlarini keyingi sifat bosqichiga 
olib chiqishda parlamentning sezilarli roli, 
hissasi va oʻz ovozi boʻlishi zarurligiga 
alohida urgʻu qaratdi.

Bugungidek esimda, Prezidentimizning 
Murojaatnomasida yuksak siyosiy irodasi 
tufayli Oʻzbekiston tarixida ilk marotaba 
kambagʻallik tushunchasi tan olinib, ochiq 
tarzda aytilgan edi. Soʻngra kambagʻallikni 
qisqartirish umummilliy harakatga aylanib, u 
davlat siyosatining ustuvor yoʻnalishi sifatida 
belgilandi. Ushbu masalaga institutsional 
ravishda yondashilib, rahbarlar faoliyatiga 
baho berishda alohida mezon sifatida olindi.

Amalga oshirilgan ishlar natijasida oʻtgan 
yillarda 3,5 million odamni daromadli qilish 
orqali kambagʻallik darajasi 2019-yildagi 
23 foizdan 2023-yil yakuni bilan 11 foizga 
tushdi. 2025-yil yakuni bilan kambagʻallikni 
6 foizgacha qisqartirish maqsad qilindi.

Taʼkidlanganidek, har bir deputat oʻz 
okrugida “Kambagʻallikdan farovonlik sari” 
dasturi ijrosini nazoratga olib, har oyda 

masʼullardan soʻrov qilishi taʼkidlandi. Bu 
mexanizm dastur ijrochilari bilan deputatlar 
oʻrtasida toʻgʻridan toʻgʻri aloqa oʻrnatilishi, 
ularning masʼuliyati va hisobdorligini 
oshirish, kambagʻallikni qisqartirish 
borasida amalga oshirilgan ishlarni bevosita 
nazorat qilish, natijadorligini taʼminlash 
imkoniyatini yaratadi.

Prezidentimiz “Xalq boy boʻlsa, davlat 
ham boy va qudratli boʻladi”, degan ezgu 
gʻoyani bejiz takror-takror aytmaydi. 
Faxr va iftixor bilan aytishim mumkinki, 
Oʻzbekistonning qisqa vaqt mobaynida 
kambagʻallikni qisqartirish borasida 
orttirgan boy tajribasi, oqilona siyosatidan, 
kerak boʻlsa, boshqa davlatlar ham foydalana 
boshladi.

Biz, deputatlarga olijanob va bagʻrikeng 
fuqarolarimiz ishonch bildirib, xalq 
vakili degan yuksak maqomga ega boʻlib, 
faoliyatimni boshlar ekanman, Prezidentimiz 
oʻz maʼruzalarida bergan tavsiyalarni 
bajarish uchun bor kuch-gʻayratim, bilim va 
tajribamni safarbar etishga tayyorman!

Abdumannop BOʻRIYEV, 
Oliy Majlis Qonunchilik 
palatasi deputati: 

jarayonida qatnashish imkonini yaratib berdi.
Yangi tahrirdagi Konstitutsiyamizda 

yuz mingdan kam boʻlmagan fuqarolarning 
qonunchilik takliflarini Qonunchilik 
palatasiga kiritish huquqi mustahkamlangan 
edi. Rivojlangan xorijiy davlatlarning ushbu 
tajribasi juda katta demokratik imkoniyatdir. 

Shu asosda xalqimiz bevosita qonun ijodkori 
sifatida tashabbus koʻrsatish huquqini qoʻlga 
kiritdi.

Eng muhimi, mazkur yigʻilishdagi nutqda 
Prezidentimiz taʼkidlaganidek, fuqarolarning 
qonunchilik takliflarini quyi palataga kiritish 
jarayoni toʻliq raqamlashtiriladi, elektron 
ovoz berish imkoniyati yaratiladi hamda 
Qonunchilik palatasi huzurida Jamoaviy 
tashabbuslar boʻyicha parlament komissiyasi 
tuziladi. Shuningdek, qonun loyihalarini 
ishlab chiqish, ekspertizadan oʻtkazish 
jarayonlariga sunʼiy intellektni joriy qilish 
boshlanadi. 

Ushbu yangiliklar esa islohotlarning 
tashabbuskori sifatida xalqimiz oʻz kelajagi, 
orzu-maqsadlarini roʻyobga chiqarish uchun 
muhim qarorlar qabul qilishda, jamiyatdagi 
muammolarni oʻz vaqtida hal etishda 
toʻgʻridan toʻgʻri ishtirok etishi uchun 
sharoit yaratadi hamda qonunlarning hayotiy 
va samarali boʻlishini taʼminlashga xizmat 
qiladi. 

Nargiza SALOMOVA, 
Oliy Majlis Qonunchilik palatasi deputati:

koʻplab ijobiy oʻzgarishlar roʻy berdi, 
xususan, iqtisodiyotning barqaror oʻsishini 
taʼminlash yuzasidan olib borilgan 
saʼy-harakatlar natijasida yalpi ichki 
mahsulotimiz ilk bor 100 milliard dollardan 
oshdi. 

Raqobatni rivojlantirish va isteʼmolchilar 
huquqlarini himoya qilish sohasida ham 
sezilarli ishlar qilinmoqda. Shuningdek, 
Prezidentimizning tadbirkorlar bilan 
ochiq muloqotlarida koʻplab muammolar 
koʻtarilib, oʻz yechimini topmoqda. Qayd 
etilgan masalalar mutasaddi idora va 
tashkilotlar tomonidan zarur ishlar olib 
borilishini talab etadi. Bu ishlar ustidan esa, 
albatta, samarali parlament nazorati kerak. 
Demak, mazkur sohada quyi palata va 
deputatlar nazorati taʼsirchanligini oshirish 
zarurati bor.

Yangi tashkil etilayotgan qoʻmitaning 
faoliyati tadbirkorlikni rivojlantirish, raqobat 
va sanoat sohalaridagi qonunlar ijrosi ustidan 

parlament nazoratini kuchaytirishga xizmat 
qiladi. Bundan tashqari, manzilli chora-
tadbirlarni sifatli amalga oshirishga turtki 
boʻladi. Binobarin, iqtisodiy islohotlarning 
amalga oshirilishida parlamentning ishtiroki 
kengayadi. Tabiiyki, bunday oʻzgarishlar 
deputatlarni ham oʻz vakolatiga asoslanib, 
jasur, talabchan va qatʼiyatli boʻlishga 
undaydi.

Dilnoza AZIZOVA, 
Oliy Majlis Qonunchilik palatasi deputati:

besh yillik faoliyatida xalqchil, yuqori sifatli 
va eng asosiysi, aholi manfaatlariga xizmat 
qiluvchi qonunlar qabul qilishda xizmat qiladi. 
Davlatimiz rahbarining mana bu soʻziga 
toʻxtalmasdan iloji yoʻq, yaʼni “Ilm va bilim 
— oʻtda yonmaydigan, suvda choʻkmaydigan, 
hech kim sizdan tortib ololmaydigan boylik 
ekanini aslo unutmang!”.

Eʼtibor qaratadigan boʻlsak, soʻnggi 
yillarda mamlakatimizda ilm-fanga boʻlgan 
eʼtibor kuchaydi, ilm-fan taraqqiyoti oʻzining 
yangi bosqichiga koʻtarildi. Davlatimiz 
rahbari doimiy tarzda soha vakillari bilan 
uchrashyapti, qolaversa, ilm-fanni zamonaviy, 
xalqaro tajribalarga tayangan holda 
rivojlantirish lozimligiga alohida eʼtibor 
qaratilmoqda. 

Soʻnggi yillarda maktablar, oliy taʼlim 
muassasalari, ilmiy-tadqiqot markazlari 
oʻzgacha qiyofa va yangilanish ruhida faoliyat 
olib bormoqda. Eʼtiborli jihati, taʼlim sohasida 
faoliyat olib borayotgan oʻqituvchi va 
pedagoglarning oylik ish haqlari bir necha bor 
oshgani, “El-yurt umidi” jamgʻarmasi orqali 
koʻplab iqtidorli yoshlarimizning eng nufuzli 

xorijiy oliygohlarda taʼlim olayotgani, xotin-
qizlarning magistraturada oʻqish xarajatlari 
davlat tomonidan qoplab berilayotgani kabi 
imtiyoz va shart-sharoitlarni alohida qayd etib 
oʻtish lozim.

Bir soʻz bilan aytganda, bizga xalqimiz, 
davlatimiz rahbari tomonidan bildirilgan 
yuksak ishonchni his qilgan holda, oldimizda 
turgan aniq maqsadli vazifalarni sharaf bilan 
bajarishda aql-zakovatimizni ayamaymiz.

“Yangi Oʻzbekiston” muxbiri
Bahor XIDIROVA yozib oldi.

Prezidentimiz “Xalq boy boʻlsa, davlat ham boy va qudratli boʻladi”, 
degan ezgu gʻoyani bejiz takror-takror aytmaydi. Faxr va iftixor bilan 
aytishim mumkinki, Oʻzbekistonning qisqa vaqt mobaynida kambagʻallikni 
qisqartirish borasida orttirgan boy tajribasi, oqilona siyosatidan, kerak 
boʻlsa, boshqa davlatlar ham foydalana boshladi.

“

— Yangi shakllangan Qonunchilik 
palatasi tarkibi jamiyatimizdagi siyosiy 
jarayonlar yangi bosqichga oʻtganini 

Jasur JUMAYEV, 
Oliy Majlis Qonunchilik 
palatasi deputati: 

yaqqol namoyon etdi. Saylov natijalariga 
koʻra, parlament tarkibi deyarli 60 
foizga yangilandi. Bu, avvalo, xalqimiz 
tomonidan islohotlarga boʻlgan ishonch 
va parlamentning zamonaviy talablarga 
muvofiq yangilanishiga boʻlgan ehtiyoj 
natijasidir.

Prezidentimiz nutqida biz uchun juda 
muhim boʻlgan yoʻnalishlar belgilab 
berilgani bilan birga, har bir deputatga katta 
masʼuliyat yuklaydigan vazifalar haqida 
ham aytib oʻtildi. 

Yangi saylangan deputatlar tarkibida turli 
soha vakillari bor. Albatta, bunda siyosiy 
partiyalar koʻrsatgan nomzodlar bilan birga, 
xalqimiz ham munosib nomzodlarni tanladi. 

Ilm-fan sohasiga qaratilayotgan 
katta eʼtibor va ilmiy tadqiqot ishlarini 
rivojlantirish borasidagi davlat siyosatining 
ham samarasi yangi tarkibda oʻz aksini 
koʻrsatdi. Saylangan deputatlarning har 

uchinchisi ilmiy darajali ekanini ham ijobiy 
baholash mumkin. Bu, oʻz navbatida, davlat 
siyosatini ilmiy asosda shakllantirishga 
hamda qonunlarning ilmiy jihatdan toʻgʻri 
va samarali boʻlishini taʼminlashga yordam 
beradi. 

Eʼtiborli jihati shundaki, mamlakatimizda 
olib borilayotgan gender siyosatining ijobiy 
taʼsiri parlamentda ham oʻz aksini koʻrsatdi. 

Shuningdek, inklyuzivlashish borasidagi 
davlat siyosatining ham ijobiy taʼsiri 
sezilmasdan qolmadi. Yangi tarkibda 
nogironligi boʻlgan shaxslarning saylangani 
bu fikrimning isbotidir.

Yangi shakllangan Qonunchilik 
palatasi mamlakatdagi barcha qatlamlar 
manfaatlarini himoya qilish, ularning 
davlat va jamiyat boshqaruvidagi 
ishtirokini kengaytirishga, xalqimizni 
farovonligi va mamlakat taraqqiyotiga 
xizmat qiladi.

YANGI O‘ZBEKISTON

UNICEF maʼlumotlariga koʻra, dunyoda 2 milliardga yaqin odam 

isteʼmol mahsulotlardagi vitaminlar, minerallar yetishmasligi sababli oʻzlarining 
aqliy hamda psixologik potensialiga ega boʻlmaydi.

Tahlillarga koʻra, dunyo boʻyicha oziq-ovqat 
mahsulotlari narxi 2023-yilda 20 foizdan ziyod 
oʻsgan boʻlsa, bugungi kunda bu koʻrsatkich 
yanada oshib bormoqda. Mamlakatimizda aholi 
yalpi daromadining 40-50 foizi oziq-ovqatga 
sarflanadi. Shu bois, Prezidentimiz rahbarligida 
oziq-ovqat mahsulotlarini koʻpaytirib, narx-
navoning aholi roʻzgʻoriga taʼsirini yumshatish 
choralari koʻrilmoqda. Qanchalik murakkab 
boʻlmasin, qishloq xoʻjaligida erkin raqobatni 
taʼminlaydigan bozor tamoyillariga oʻtilyapti.

Davlatimiz rahbarining 2022-yil 25-martdagi 
“Paxta maydonlarida tuproq unumdorligini 
va hosildorlikni oshirish, sugʻorishning 
yangi texnologiyalarini joriy etishni qoʻllab-
quvvatlash chora-tadbirlari toʻgʻrisida”gi 
hamda 2024-yil 13-fevraldagi “Qishloq xoʻjaligi 
yerlari degradatsiyasiga qarshi kurashish, 
tuproqning gumus miqdori va unumdorligini 
oshirishni qoʻllab-quvvatlashning qoʻshimcha 
chora-tadbirlari toʻgʻrisida”gi qarorlarida 
unumdorligi past yerlarda hosildorlikni oshirish 
boʻyicha agrar soha xodimlari oldida turgan 
dolzarb vazifalar belgilab berilgan.

Ekin maydonlaridan yuqori hosil olish 
uchun, birinchi navbatda, ekinlarni sugʻorishda 
ilmiy asoslanmagan, yuqori darajada koʻp 
suv sarflanadigan shoʻr yuvishni kamaytirish, 
yerlarning meliorativ holatini yaxshilash, suv 
tejamkor texnologiyalarni joriy etish lozim.

Shuningdek, qishloq xoʻjaligida yerlarning 
degradatsiyasini kamaytirish, tuproqdagi 
gumus miqdorini koʻpaytirish orqali ularni 
sogʻlomlashtirish, ekilgan ekinlarning unib 
chiqish darajasini 30-40 foizga oshirish, 
beriladigan kimyoviy oʻgʻitlar miqdorini 
30 foizgacha kamaytirish boʻyicha yuqori 
agrotexnologik chora-tadbirlarni bajarish talab 
qilinadi. 

     		

Tuproq unumdorligini 
saqlash va oshirish

Sugʻoriladigan yerlarning meliorativ 
holatini yanada yaxshilash, unumdorligini 
oshirish hamda samarali foydalanish uchun 
birinchi navbatda, turli darajada shoʻrlangan, 
eroziyalangan, zichlashgan, toshloqli, gumus 
va ozuqa elementlari kamaygan maydonlarning 
holatini yaxshilash lozim. Buning uchun 
esa ilmiy asoslangan zarur agromeliorativ, 
agrokimyoviy, agrotexnik va agrofizikaviy 
tadbirlar va tavsiyalarga amal qilish zarur. 
Har bir hududning tuproq-iqlim sharoitidan 
kelib chiqib, sabzavot, poliz, dukkakli, 
moyli, ozuqabop ekinlarni ekish, intensiv 
bogʻ va tokzorlar barpo etish orqali tuproq 
unumdorligini qayta tiklash bilan birga elimiz 
dasturxoniga ekologik toza, sifatli oziq-ovqat 
mahsulotlarini yetishtirib berish bugunning 
dolzarb masalalari qatoridan oʻrin oladi. 

Tavsiya etilgan mintaqaviy organik va 
mineral oʻgʻitlash tizimini toʻliq amalga 
oshirishga erishish, organik oʻgʻitlar yigʻish, 
kompost tayyorlash va ularni muttasil 
dalalarga chiqarib, unumdorligi past yerlarga 
berilishini yoʻlga qoʻyish birinchi navbatdagi 
vazifalardandir.

Tuproq unumdorligini oshirishda ilmiy 
asoslangan va tavsiya qilingan organik oʻgʻitlar 
qatorida biogumus organik oʻgʻitini qoʻllash 
lozim. Chunki biogumus organik oʻgʻitining 
ekologik jihatdan oʻrni juda katta. Uning 
oʻsimliklar oʻsishi va rivojlanishiga fiziologik-
bioximik yoʻl bilan ijobiy taʼsiri ilmiy 
asoslangan. 

Hozirgi vaqtda dunyo miqyosida 
mahalliy organik oʻgʻitlar ishlab chiqarish 
hajmini koʻpaytirish bilan birga, eng yuqori 
darajadagi sifatli va kam xarajatli organik 
oʻgʻit olish usullaridan biri Kaliforniya 
chuvalchangini boqish asosida biogumus 
olishdir. Maʼlumki, sogʻlom tuproqning 
bir grammida 3-3,3 milliard foydali 
mikroorganizmlar boʻladi. Shunga koʻra, 

TUPROQNING GUMUS MIQDORINI, UNUMDORLIGI 
VA EKINLAR HOSILDORLIGINI OSHIRISHDA QO‘L KELADI

har bir gektar yerda 6-9 million dona 
yomgʻir chuvalchanglari boʻlishi lozim. 
Lekin yerlarga koʻp miqdorda kimyoviy 
oʻgʻitlar, zaharli ximikatlar solinishi 
natijasida tuproqning tabiiy unumdorligini 
bevosita doimiy ravishda oshiruvchi foydali 
mikroorganizmlar soni bugun gektariga 0,7-
0,9 milliardni tashkil etmoqda. 

Qadim zamonlarda dehqonning boyligi 
uning qimmatbaho buyumlari bilan emas, 
balki yeridagi yomgʻir chuvalchanglari 
miqdori bilan oʻlchangan. Agar dehqonning 
yerida chuvalchang koʻp boʻlsa, uning 
mahsuloti bozorlarda aynimay, uzoq saqlanib, 
doimiy ravishda xaridorgir boʻlgan. Ilgari biz 
chuvalchanglarni yomgʻir vaqtida yer ustiga 
chiqishini koʻp kuzatganmiz. Hozir esa ushbu 
qimmatbaho jonivorlar butunlay yoʻq boʻlib 
ketish arafasida. 

Ayni vaqtda mamlakatimizda sugʻoriladigan 
yerlarning unumdorligini, meliorativ holatini 
yaxshilash, gumus miqdorini, hosildorlikni 
koʻpaytirish, ekologik toza mahsulot yetishtirish 
uchun biogumus ishlab chiqaruvchilarni 
viloyatlar kesimida markazlashgan holda 
koʻpaytirish lozim.

Shu oʻrinda taʼkidlash lozimki, aholini jalb 
qilgan holda Kaliforniya chuvalchanglarini 
hovlilarda boqib biogumus ishlab chiqarish 
Andijon, Namangan, Fargʻona, Surxondaryo, 
To s h k e n t ,  X o r a z m   v i l o y a t l a r i d a , 
Qoraqalpogʻiston Respublikasida 15-20-yillik 
tajribalar asosida yoʻlga qoʻyilmoqda. Shunga 
koʻra, qishloq joylaridagi har bir xonadonda 
birinchi bosqichda (6 oyda) 6 tonnagacha, 2 
bosqichda (6 oyda) 30 tonnadan ortiq biogumus 
ishlab chiqarish mumkin.

Shu asosda 2-3 yil ichida barcha viloyatlarda 
unumdorligi past yerlarni yetarli biogumus 
bilan taʼminlash ishlarini yoʻlga qoʻyish imkoni 
bor. Faqat bu ishni hozirdan boshlash kerak.

Respublikamizda biogumus organik 
oʻgʻitini qoʻllashda uning sifati qatʼiyan talab 
qilinadi. Shu bilan birga, biogumus ishlab 
chiqaruvchilarda ilmiy asoslangan tavsiyalar, 
qoʻllanmalar va ish rejasi, dasturlar boʻlishi 
shart. Ishlab chiqarilgan organik oʻgʻitga, yaʼni 
biogumusga sertifikat, litsenziyalar olinishi 
lozim. 

Shundan soʻng biogumusni fermer 
xoʻjal iklar iga belgi langan tar t ibda 
markazlashtirilgan va moliyalashtirilgan holda 
yetkazib berilishi amalga oshiriladi. 

Surxondaryoda 
biogumusni koʻpaytirish 
aholi uchun qoʻshimcha 

daromad manbai
Hozirgi vaqtda Surxondaryo viloyatida 

biogumus ishlab chiqaradigan xoʻjaliklar 
va korxonalar yordamida qishloq va shahar 
aholisi hovlilarida Kaliforniya chuvalchangini 
boqib, biogumus oʻgʻitini koʻpaytirish ishlari 
boshlangan va bu ishlarni kengaytirish 
rejalashtirilmoqda. Har bir xonadonga 10 
million soʻmdan subsidiya ajratiladi. 6 million 
soʻmga Kaliforniya chuvalchangi, 4 million 
soʻmga goʻng sotib olinib, 2 kvadrat metr 
maydonda biogumus organik oʻgʻiti  ishlab 
chiqariladi. 

Biogumus qishloq joylardagi tadbirkor 
uchun xarajati ham, tashvishi ham kam biznes 
boʻlib, yaxshi daromad manbai hisoblanadi. 
Masalan, aholi oʻz xonadonida 20 kvadrat 
metr joyda chuvalchang boqib, 6 oyda 3 
tonna, keyingi 6 oyda esa 30 tonna biogumus 
yetishtirib, oʻrtacha 30 million soʻm sof foyda 
olishi mumkin. Chuvalchanglar 40-60 kvadrat 
metrda boqilganda esa sof daromad 2-3 hissa 
koʻpayadi. Hozirgi kunda biogumus organik 
oʻgʻitining bir kilogrammi chakana savdoda 
3 ming soʻmdan, ulgurji narxi esa 1,5-2 ming 
soʻmgacha boʻlmoqda.  

Ana shu haqiqatni tushunib yetgan 
Surxondaryo viloyati hokimiyati, tuman 
hokimliklari, qishloq xoʻjalik boshqarmalari 
mutasaddilari respublikamizda birinchi 
boʻlib Kaliforniya chuvalchangini qishloq 
aholisi yordamida boqib, biogumusni 
koʻpaytirish va shu asosda aholini 
qoʻshimcha daromad olib, kambagʻallikdan 
chiqarish ishlarini amalga oshirishni 
boshladi. Shu bilan  birga, unumdorligi past 
yerlarga biogumus organik oʻgʻitini qoʻllab, 
yerlarning meliorativ holatini yaxshilash, 
tuproqni sogʻlomlashtirish, yuqori hosil 
va ekologik toza mahsulot yetishtirib, 
xalqimiz genofondini sogʻlomlashtirish, 
mahsulotlarni eksport qilib, mamlakat 
iqtisodiyotini mustahkamlash ham koʻzda 
tutilgan. Shaxsan viloyat va tuman hokimlari 
ishtirokida Kaliforniya chuvalchangini 
boquvchi fermer va tomorqa xoʻjaliklari, 
tadbirkorlar, korxonalar, jamiyatlar bilan 
tanishib, ularning ishlarini oʻrganib, eshitib, 

kelgusida rejalarini amalga oshirish chora-
tadbirlari belgilangan.

Bugungi kunda Termiz tumanidagi “Surxon 
Termiz Umid” korxonasi 2025-yil erta bahordan 
unumdorligi past yerlarni sogʻlomlashtirish, 
tuproqdagi gumus miqdorini koʻpaytirish, 
paxta, gʻalla, sabzavot, poliz ekinlari hosilini 
oshirishda foydalanish uchun 100 ming 
tonnaga yaqin biogumus yetishtirib berishini, 
1000 ga yaqin xoʻjaliklar, xonadonlarning har 
biriga oʻrtacha 20 kvadrat metr joyga yetadigan 
Kaliforniya chuvalchangi bilan taʼminlashni, 
shuningdek, Sariosiyo tumanidagi “Odil 
Xol” korxonasi ham 2025-yil erta bahorda 
100 ta oilani biogumus bilan taʼminlashni 
rejalashtirgan. Bu ham aholini qoʻshimcha 
daromadga ega boʻlib, kambagʻallikdan 
chiqarishga xizmat qiladi. Shuningdek, barcha 
tumanlarda biogumus organik oʻgʻitini ishlab 
chiqaruvchi kichik korxonalar ham bor. 
Bularning hammasini markazlashtirish lozim.

Biogumus organik oʻgʻitini ishlab chiqarishni 
rivojlantirish uchun aholi Kaliforniya 
chuvalchangi bilan har bir tumandagi asosiy 
biogumus ishlab chiqaruvchilar tomonidan 
taʼminlanadi hamda olim va mutaxassislar 
yordamida xoʻjaliklarga markazlashgan holda 
tarqatiladi. Kaliforniya chuvalchangini qishloq 
aholisiga yetkazib berish va boqish boʻyicha 
ilmiy-amaliy  tavsiyalar tayyorlanib, doimiy 
nazoratga olinadi. Shuningdek, biogumus 
ishlab chiqaruvchilarga  patent, litsenziyalar 
beriladi.    

Bundan tashqari, xoʻjaliklarning tuproq 
tarkibida gumus miqdori kam boʻlgan yer 
maydonlarini aniqlash va biogumus solish 
rejasiga kiritish hamda bu oʻgʻitni qishloq 
xoʻjalik ekinlariga berish boʻyicha ilmiy 
asoslangan tavsiyalar ishlab chiqish va 

xoʻjaliklarga tarqatish ishlari ham amalga 
oshiriladi.

2025-yildan boshlab biogumus organik 
oʻgʻiti berilgan yer maydonlari nazoratga 
olinadi. Ekinlarni ekishdan to hosil pishib 
yetilgunga qadar belgilangan tartibda tuproq 
tarkibi laboratoriyalarda kimyoviy tahlil 
qilinib, yil oxirida oʻgʻit berilgan dalalar 
gumus miqdori ilmiy asoslangan holda 
tahlil qilinadi. Tuproqdagi gumus miqdori 
koʻpayishiga, ekinlar hosildorligi oshishiga, 
yerlarning meliorativ holatini yaxshilab, 
yillik sarflanadigan suv miqdori kamayishiga, 
ekologik toza mahsulotlar yetishtirishga 
asoslangan xulosalar beriladi.  

Yetkazib berish 
chora-tadbirlari

Hozirgi vaqtda mamlakatimizda biogumus 
organik oʻgʻitini ishlab chiqaradigan koʻplab 
fermer xoʻjaliklari, korxonalar, jamiyatlar, 

tadbirkorlar bor. Masalan, Qashqadaryo va 
Surxondaryo viloyatlarida quvvati 1,5-2 ming 
tonnadan ortiq, Andijon viloyatida quvvati 

2-3 ming tonnagacha, Namangan va Toshkent 
viloyatlarida quvvati 

4 ming tonnagacha, Buxoro viloyatida 
quvvati ming tonnagacha biogumus ishlab 
chiqaruvchi fermer xoʻjaliklari, jamiyatlar, 
korxona va tadbirkorlar faoliyat koʻrsatmoqda. 
Shuningdek, barcha viloyatlar tumanlarida 
biogumus organik oʻgʻitini ishlab chiqaruvchi 
kichik korxonalar ham mavjud. Bular 

markazlashtirilsa, biogumus ishlab chiqarish 
5-10 barobar koʻpayadi.

Ishlab chiqarilayotgan ushbu oʻgʻitni 
hozircha tuman obodonlashtirish boʻlimlari, 
issiqxonalar va kam miqdorda aholi tomorqa 
yer egalari sotib olyapti. 

Kelgusi yilning mart oyiga qadar 
viloyatlarning barcha tumanlarida unumdorligi 
past, gumus miqdori kam, turli darajada 
shoʻrlangan paxta, gʻalla, sholi, makkajoʻxori, 
sabzavot va poliz ekinlari ekiladigan yerlarning 
oʻrtacha 20-30 foiziga  biogumus organik 
oʻgʻitini solib, tuproq shoʻrlanishi va shoʻr 
yuvishni kamaytirish, hosildorlikni oshirib, 
ekologik toza mahsulot yetishtirish mumkin.

Hozirgi paytdagi global iqlim oʻzgarishlari 
sharoitida tuproq unumdorligi past boʻlgan 
yerlarda ekiladigan ekinlar turini hisobga olib, 
biogumusni gektariga 4-10 tonnadan har 3 yilda 
1 marta berish tavsiya qilingan. Hosilni oʻrib-
yigʻib olgandan keyin tuproqlarni laboratoriya 
tahlillariga asosan, yuqoridagi miqdor, yaʼni 
ekinlar turi boʻyicha biogumus berish meʼyori 
oʻzgarishi mumkin.

Bizning maqsadimiz viloyatlarda 
2025-yilning boshidan  qishloq xoʻjalik 
ekinlariga erta bahordan boshlab biogumus 
organik oʻgʻitini respublikamizning barcha 
tumanlarida ishlab chiqaruvchilar tomonidan 
qancha miqdorda tayyorlanishini hisob-kitob 
qilib, shu asosda amaliy ishlar boshlashdir. 

Suv va namlik saqlanib, 
ekologik toza mahsulot 

yetishtiriladi
Biogumus organik oʻgʻitini qoʻllash orqali 

tuproqda suv va namlik yaxshi saqlanadi, 
berilgan mineral oʻgʻitlar yer ostiga yuvilib 
ketishining oldi olinadi, tuproqdagi mineral 
oʻgʻitlar oʻsimlik tomonidan optimal darajada 
soʻriladi. 

Tuproqdagi gumus miqdorining 
optimal darajada boʻlishi minerallarni, 
m i k r o o rg a n i z m l a r n i ,  f e r m e n t l a r n i , 
vitaminlarni faollashtirib, yuqori va ekologik 
toza mahsulot yetishtirishni kafolatlaydi. 
Tuproqning shoʻrlanish darajasini pasaytirib, 
PH buferizatsiyasini meʼyorida boʻlishini 
taʼminlaydi. Biogumus tarkibida hech qanday 

kasallik boʻlmaydi va u tuproqqa solinganda turli 
kasalliklar kamayadi. Fotosintez uchun optimal 
sharoit yaratilib, tuproq agregatsiyasi tezlashadi. 
Ekinlarning shoʻrlanishga, qurgʻoqchilikka 
chidamliligi oshadi. Biogumus oʻsimliklar 
ozuqa elementlari azot, fosfor, kaliy va 
mikroelementlarning omborxonasi hisoblanadi.  

Yurtimizda tinch, osoyishta hayotning 
yanada barqaror boʻlishi, shu asosda iqtisodiy 

rivojlanishni yuksak darajada davom ettirish 
uchun sogʻlom turmush tarzini keng targʻib 
qilish va jismoniy faollikni oshirishga 
hukumatimiz tomonidan katta eʼtibor 
berilmoqda. Hozirgi vaqtda homilador ayollar 
hamda bolalar tomonidan vitamin va minerallar 
yetarli darajada isteʼmol qilinmasligi natijasida 
ratsional oʻsish, aqliy barkamollikda ortda 
qolish, kattalarda esa qandli diabet, yurak qon-
tomir, endokrin, xavfli oʻsma kabi erta oʻlimga 
olib boruvchi kasalliklar rivojlanishiga sabab 
boʻlishi aniqlangan. 

UNIСEF maʼlumotlariga koʻra, dunyoda 2 
milliardga yaqin odam isteʼmol mahsulotlardagi 
vitaminlar, minerallar yetishmasligi sababli 
oʻzlarining aqliy hamda psixologik potensialiga 
ega boʻlmaydi.

Buning oldini olish uchun 
nima qilish kerak?

Oxirgi 10 yilda dunyoning koʻplab 
agrolandshaftlari turli kimyoviy moddalar 
bilan ifloslangan. Ular atrof-muhitdan, 
tuproqdan suvga va oʻsimlikka oʻtadi. 
Tarkibida 5-7 foizgacha nitratlar boʻlgan 
sabzavot mahsulotlari isteʼmol qilinganda 
inson organizmining hujayra va organlarida 
kislorod bilan taʼminlanish darajasi pasayib, 
havo yetishmasligidan hansirash, qon bosimi 
tushishi, jigar funksiyasi buzilishi qayd etilib, 
jismoniy va aqliy jihatdan faollik susayadi. 

Ochiq dalada yetishtirilgan sabzavot 
ekinlaridagi nitratlarning ruxsat etilgan, 
mumkin boʻlgan maksimal darajasi oʻrtacha 
hisobda bir kilogramm kartoshkada 250, 
ertaki karamda 900, sabzida 400, pomidorda 
150, bodringda 150, piyozda 80, qovunda 90, 
tarvuzda 60 milligramm boʻlishi kerak. 

Qoraqalpogʻiston Respublikasidagi 
“Biogumus farm” fermer xoʻjaligi yerlariga 
biogumus organik oʻgʻitini  qoʻllab 
yetishtirilgan pomidorning quritilgan 72 
tonnasi 2019-yil kuzida Fransiyaga sotildi. 
Qoraqalpogʻistonda sharoit ogʻir, mahsulotni 
qayta ishlab, chet el valyutasiga sotish uchun 
zarur texnikalar kam boʻlsa-da, bu ishning 
uddasidan chiqildi. Biz bu tajribani oʻrganib, 
mamlakatimizdagi sabzavot yetishtiradigan 
fermer va dehqon xoʻjaliklari, tomorqa 
egalariga oʻrgatish ishlarini boshladik. 

Hozirgi vaqtda ekologik toza sabzavot 
mahsulotlari yetishtirish dolzarb masala boʻlib 
turibdi. Biogumus organik oʻgʻiti Andijon 
viloyatining boʻz oʻtloqi, Qashqadaryo 
viloyatining taqir oʻtloqi va Qoraqalpogʻiston 
Respublikasining qumoq taqirli, unumdorligi 
past yerlariga berilganda  yetishtirilgan 
sabzavot va poliz ekinlari tarkibidagi zararli 
nitratlar miqdori ruxsat etilgan maksimal 
normadan past boʻlgani aniqlangan. 
Shuningdek, ular juda foydali A, E, K, C va B 
vitaminlariga boy hamda temir, kaliy, magniy, 
fosfor elementlariga toʻyingani kuzatilgan. 
Biogumus organik oʻgʻitini qoʻllab, ekologik 
toza mahsulotlar yetishtirish birinchi navbatda, 
kelajak avlodning barkamol, sogʻlom oʻsishiga 
katta yordam beradi. 

Binobarin, davlatimiz rahbari tomonidan 
oziq-ovqat xavfsizligini, shuningdek,  
respublikamiz aholisini oʻzimizda yetishtirilgan 
mahsulotlar bilan toʻla taʼminlash, narxlarni 
tushirish masalalariga alohida eʼtibor berilib, 
qishloq xoʻjaligining barcha sohalarini 
rivojlantirishga ustuvor vazifa sifatida 
qaralayotgani bejiz emas. 

Inson salomatligi koʻp jihatdan tanovul 
qilayotgan oziq-ovqat mahsulotlariga, 
ularning tarkibi va quvvatiga bogʻliq. Isteʼmol 
qilinayotgan sabzavot va poliz mahsulotlari 
sifatiga alohida eʼtibor qaratish vaqti keldi. 

Muxtasar aytganda, tuproq unumdorligi 
hamda undagi gumus miqdorini oshirish, 
ekinlar hosildorligi va sifatini yaxshilash, 
ayniqsa, suv resurslaridan oqilona foydalanish 
masalalarini hal etishda ilm-fan hamda 
amaliyot uygʻunligining ahamiyati katta. Uning 
samaradorligini oshirish sohaning zamonaviy 
asosda rivojlanishini taʼminlaydi, ilgʻor 
innovatsion texnologiyalarni yanada keng 
qoʻllash uchun mustahkam zamin yaratadi.

Shu oʻrinda alohida taʼkidlash lozimki, 
Suv xoʻjaligi vazirligi, Irrigatsiya va suv 
muammolari ilmiy-tadqiqot instituti olim 
hamda mutaxassislari tuproqning gumus 
miqdori va unumdorligini oshirishni qoʻllab-
quvvatlovchi chora-tadbirlarni amalga oshirish, 
tuproqda namlikni saqlash, ekologik toza 
mahsulotlar yetishtirish boʻyicha dehqon va 
fermer xoʻjaliklari, tomorqa egalariga yaqindan 
amaliy yordam berish ishlarini boshladi.

Gʻiyosjon RAHIMOV,
ISMITI bosh ilmiy xodimi, qishloq xoʻjalik fanlari doktori, professor, 
Qoraqalpogʻistonda xizmat koʻrsatgan fan arbobi 

Dunyoda boʻlayotgan global oʻzgarishlarga bogʻliq salbiy 
taʼsirlarning oldini olish, yerlar degradatsiyasini kamaytirish, 
tuproqdagi gumus miqdorini koʻpaytirish orqali ekinlar 
hosildorligini oshirish, ekologik toza, tabiiy mahsulotlar 
yetishtirib, aholi talabini qondirish, iqtisodiyotni rivojlantirish 
bugungi kunning eng dolzarb masalalaridan biri hisoblanadi. 

Prezident qarorlari – hayotda va nazoratda

Har qanday taraqqiyot va ilmiy faoliyat markazida yuqori malakali mutaxassislar 

turadi. Toshkent davlat pedagogika universitetida soʻnggi 
besh yilda ilmiy salohiyat 38 foizdan 61 foizga koʻtarildi.

Prezidentimiz tomonidan ilgari surilgan 
“Najot — taʼlimda, najot — tarbiyada, najot 
— bilimda” gʻoyasi barcha ilmiy tadqiqot 
ishlarimiz uchun dasturilamal boʻlib xizmat 
qilmoqda. Shu tamoyil asosida pirovardida 
taʼlim xavfsizligi va barqarorligi kafolatini, 
ilmiy strategik salohiyatini oshirish, taʼlim 
tizimini raqamlashtirish, taʼlim va tarbiya 
uygʻunligini taʼminlash, oʻqitishning 

innovatsion usullarini yaratish boʻyicha 
aniq maqsadga yoʻnaltirilgan harakat 
dasturi belgilab olingan. Shuni taʼkidlash 
lozimki, ilm bilan shugʻullanish samarali, 
qiziqarli va natijador boʻlmogʻi darkor. Agar 
biz oʻz oldimizga qoʻygan barcha ilmiy 
vazifalarni izchil amalga oshirsak, yangi 
Oʻzbekistonning poydevori mustahkam 
boʻladi.

Muhandislik — 
texnik taʼlimning asosiy 

muammosi
Iqtisodiyot va sanoatning yuqori 

texnologiyali tarmoqlari uchun kadrlar 
tayyorlashning anʼanaviy usullari, yaʼni oliy 
oʻquv yurtlari bitiruvchilariga qoʻyiladigan 
talablar uzoq vaqtdan beri qondirilmay 
kelmoqda. Bu nomuvofiqlik, ayniqsa, davlat 
taʼlim standartlarida belgilangan qoida va 
yondashuvlar, Oʻzbekistonning koʻplab 
oliy oʻquv yurtlarida faoliyat yuritayotgan 
muhandis kadrlar tayyorlash tizimlarini 
solishtirganda koʻzga yaqqol tashlanadi. 
Mamlakatimizda oliy taʼlimning ishlab 
chiqarish va biznes voqeligidan orqada qolishi, 
bitiruvchilarning kompetensiyalari koʻp 
hollarda ish beruvchilarning kutganiga va 
alohida korxonalarda texnosferaning rivojlanish 
darajasiga mos kelmasligiga olib keldi, yaʼni 
muhandis kadrlar tayyorlash sanoat talablariga 
javob bermay qoldi.

Oliy taʼlim tashkiloti bitiruvchisi yetarli 
amaliy tajribaga ega emas, ammo ish beruvchiga 
tajribali mutaxassis kerak. Bitiruvchida kasbiy 
mahorat yoʻqligi unga oʻzini muhandis sifatida 
anglash imkoniyatini bermaydi. Diplom 
olgandan soʻng esa eng yaxshi holatda u 
oʻrtacha korxona va lavozimda ish boshlaydi, 

Ta’lim odimlari

Nuqtayi nazar

Globallashuv va uning yangi texnologik 
rivojlanishga oʻtish jarayoni taʼlim 
bozorida, raqamli texnologiyalarni joriy 
etish sohasida va aholining oʻsib borayotgan 
ijtimoiy-iqtisodiy muammolarini hal 
qilishda raqobatning kuchayishiga olib 
kelmoqda. Ushbu masalalarning asosiy 
yechimi ilm-fan va innovatsiyalar sohasida 
yetakchi mamlakatlar qatoridan oʻrin olish, 
toʻrtinchi sanoat inqilobi davrida xalqaro 
raqobatbardoshlikka erishish, toʻplangan 
institutsional muammolarning yangi 
yechimlarini taklif qilishdan iborat. Raqobat 
sharoitida barkamol shaxs, komil inson 
tarbiyasini taʼminlovchi ilmiy tadqiqotlar 
hamda innovatsion ishlanmalarni amalga 
oshiruvchi infratuzilmani shakllantirish 
insoniyat  taraqqiyot ining muhim 
talablaridan biriga aylanib ulgurdi. Shunday 

sharoitda ustuvor yoʻnalishlar boʻyicha 
mavjud ilmiy maktablarni rivojlantirish, 
yangilarini tashkil etish, tajribali va malakali 
mutaxassislarni jalb qilish, salohiyatga ega 
istiqbolli innovatsion faoliyatni qoʻllab-
quvvatlash, uzoq muddatli barqaror 
taraqqiyotning taʼlimiy va institutsional 
asoslarini yaratish muhim ahamiyat kasb 
etmoqda. Oʻzbekistonni 2030-yilga qadar 
global innovatsion indeks reytingida 
dunyoning 50 ta yetakchi davlati qatoriga 
kiritish boʻyicha ulkan maqsadga 
erishishda inson kapitalini rivojlantirishga 
qaratilgan strategik reja eʼlon qilingani 
bejiz emas. Ijtimoiy ahamiyatga molik 
ushbu maqsadlarning amaliy ijrosini 
taʼminlashda universitetimiz ilmiy-
pedagogik jamoasi ham faol ishtirok etib 
kelmoqda.

Har qanday taraqqiyot va ilmiy faoliyat 
markazida yuqori malakali mutaxassislar turadi. 
Toshkent davlat pedagogika universitetida soʻnggi 
besh yilda ilmiy salohiyat 38 foizdan 61 foizga 
koʻtarildi. 28 nafar fan doktori tayyorlandi. 
Universitetda pedagogika, tarix, filologiya, kimyo, 
fizika yoʻnalishlarida mavjud ilmiy maktablar 
rivojlantirilayotgan boʻlsa, ijtimoiy psixologiya, 
pedagogik psixologiya, kreativ pedagogika 
yoʻnalishlarida yangi ilmiy maktablar yaratildi. 

42 nafar fan doktori dunyo va mamlakatimizdagi 
nufuzli ilmiy jurnallar tahrir hayʼati, 39 nafari 
ilmiy darajalar beruvchi ilmiy kengashlar, 19 
nafari respublikamizda faoliyat yuritayotgan 
turli darajadagi ilmiy-ekspert kengashi aʼzosi 
hisoblanadi. 22 nafari ilmiy davlat dasturlari 
doirasida bajarilayotgan fundamental, amaliy, 
innovatsion loyihalar ishtirokchisi, 48 nafari esa 
Google Scholar tizimidagi Xirsh (Hirsch) indeksida 
5 va undan yuqori koʻrsatkichga ega.  

Yuqorida belgilangan maqsadlar 
ilm-fan sohasini zamonaviy taraqqiyot 
talablariga moslashtirishni talab qiladi. 
Oʻz navbatida, ilm-fandagi tegishli 
huquqiy baza bilan tartibga solinadigan 
tub tarkibiy, tashkiliy, infratuzilmaga oid 
oʻzgarishlar ham amalga oshirilmoqda. 
Universitet professor-oʻqituvchilarining 
ilmiy-innovatsion izlanishlari davomida 
2024-yilning oʻzida uzluksiz taʼlim tizimi 
muassasalari uchun 1010 ta darslik, 170 
ta oʻquv qoʻllanma, 91 ta monografiya 
chop qilindi. Hozir yurtimizda taʼlim 
infratuzilmasini raqamlashtirishga 
ustuvor ahamiyat berilmoqda. Shu 
bois, joriy yilning oʻzida 48 ta dasturiy 
mahsulot, xususan, elektron darcliklar, 
oʻquv-didaktik resurslar yaratildi. 

Ilmiy maqola tadqiqotchi tomonidan 
dissertatsiya tadqiqotini bajarish orqali 
hal etiladigan vazifalar doirasiga 
kiradigan aniq masalalarning yechimiga 
bagʻishlangan yaxlit va mantiqiy 
tugallangan asar hisoblanadi. Ilmiy 
maqolalar orqali mualliflar tadqiq 
etilayotgan mavzuning asosiy mazmun-
mohiyatini ochib berishi va u tomonidan 
ilgari surilayotgan, muhim ahamiyat 

kasb etadigan natijalar isbotlanishi talab 
etiladi. 

Universitetimizda bu borada ham 
dinamik oʻzgarishlar qayd etilmoqda. 
Ayniqsa, xalqaro yirik ilmiy-texnik 
bazalarda tahrirlanadigan jurnallarda 
maqola chiqarish salmogʻi ortib, 
2023-yilda kollaboratsiya koʻrinishida 
226 ta maqola nashr etilgan boʻlsa, 
2024-yilda 331 taga yetdi. 

Har bir ilmiy tadqiqot ishi muayyan ilmiy 
tadqiqot metodlaridan foydalanib olib boriladi. 
Uni bajarish jarayonida tahlil va sintez, 
taqqoslash, modellashtirish, kuzatish, tajriba 
va suhbat oʻtkazish kabi tadqiqot metodlaridan 
foydalaniladi. Kreativlik oʻz ichiga 
muammolarga nisbatan yuqori darajadagi 
sezgirlik, intuitsiya, natijalarni oldindan koʻra 
bilish, fantaziya, tadqiqotchilik va refleksiyani 
qamrab oladi. Oʻqitish samaradorligiga 
erishish uchun oʻqitishning didaktik 
taʼminotini yaratish mexanizmlari ham 

muhim ahamiyatga ega. Didaktik taʼminotni 
yaratish mexanizmlariga kreativ yondashuvni 
tashkil etish oʻquvchilardan tanqidiy, tahliliy 
yoki ijodiy fikrlash va aniq maʼlumotlarga 
asoslangan bilimlarga ega boʻlishni talab 
etadi. Universitetda izlanuvchilar tomonidan 
yaratilgan ilmiy ishlanmalarni taʼlim 
tizimiga tatbiq etish mobilligini taʼminlashga 
ustuvorlik berilmoqda. Binobarin, bunday 
ishlanmalar fanlarning oʻquv dasturi, 
sillabuslar mazmunini modernizatsiyalashga 
xizmat qilmoqda.

Xalqaro  rey t ingning  yuqor i 
pogʻonalaridan oʻrin egallagan koʻpgina 
rivojlangan mamlakatlar oliy taʼlim 
muassasalarining i lmiy salohiyati 
koʻrsatkichi 60 foizdan yuqori. Bunga 
misol qilib, AQSH, Germaniya, Koreya 
Respublikasi, Xitoy, Rossiya kabi koʻplab 
rivojlangan mamlakatlarning oliy taʼlim 
muassasalarini keltirish mumkin. Toshkent 
davlat pedagogika universiteti barqaror 
rivojlanish maqsadlarini amalga oshirishda 
OTMlar taʼsirini baholovchi THE Impact 
Rankings xalqaro reytingidan joy oldi. 2023-
yil uchun QS Osiyo universitetlar reytingida 
universitetimiz TOP 1000 talikdagi kuchli 
oliy oʻquv yurtlari qatoridan munosib oʻrin 
egallagan. 

Malayziyaning Kuala-Lumpur shahrida 
oʻtkazilayotgan “QS Higher Education 
Summit Asia Pacific 2023” sammiti doirasida 
QS reyting tashkiloti Osiyo universitetlarining 
2024-yil uchun reyting natijalarini eʼlon qildi. 
Uning natijalariga koʻra, Toshkent davlat 
pedagogika universiteti xalqaro maqomini 
yanada mustahkamlagani maʼlum boʻldi. 

2024-yil 6-noyabr kuni Oliy taʼlim 
sohasidagi global tahlil agentligi (QS 
Quacquarelli Symonds) Osiyoning eng yaxshi 
universitetlari reytingining oʻn oltinchi yillik 
nashri — QS Asia University Rankings 2025ni  
eʼlon qildi. Osiyoning 2025-yilgi eng yaxshi 
universitetlari yangi reytingiga muvofiq, 
Toshkent davlat pedagogika universiteti oʻz 
oʻrnini yanada yaxshilagan.

MUHANDISLIK KELAJAGI

Muhandislik taʼlimida yigʻilib qolgan muammolarni hal qilish va oʻquv 
jarayonini tashkil etishning innovatsion shakllarini izlash bugungi oliy 
taʼlim boshqaruvidagi dolzarb masaladir. Demak, texnika oliy oʻquv 
yurtlarida professor-oʻqituvchilarni tayyorlash va qayta tayyorlash 
mazmuni yangilanmoqda. Oliy taʼlim tizimini shu jihatdan isloh qilishda 
kafedralar faoliyati alohida oʻrin tutadi. Kafedra mudiri maqomi, 
professor-oʻqituvchilar tarkibini shakllantirish tamoyillari bilan bogʻliq 
qator masalalar ham bu jarayonda muhim.

yaʼni yarim professionallar qatoriga qoʻshiladi. 
Ushbu nomuvofiqliklar oliy taʼlim tashkilotlari 
bitiruvchilari va potensial ish beruvchilar 
uchun koʻplab muammolarni keltirib chiqaradi. 
Talabalar oʻqish davrida sanoat korxonalarida 
oʻquv ekskursiyalari shaklida yuzaki amaliyot 
oʻtaydi. Ishlab chiqarish amaliyoti odatda 
qisqa muddatli boʻladi. Shuning uchun 
ularning oʻz mutaxassisligi boʻyicha ish haqida 
aniq tushunchaga ega boʻlishga vaqti yoʻq. 
Aslida, kelajakda muhandislikka oid qanday 
muammolarni hal qilishi kerakligini bilmaydi.

Amaliyotchilarni taʼlim jarayoniga jalb qilish 
bugun juda murakkab va amaliy hal etilmaydigan 
muammodir. Bu ularning ish bilan taʼminlangani, 
shuningdek, oliy taʼlim tashkilotidagi maosh 
yetarli emasligi bilan bogʻliq. Oʻqituvchilik 
va ishlab chiqarish faoliyatini birlashtirgan, 
oʻz kasbining fidoyisi boʻlgan mutaxassislar 
barcha jamoada mavjud. Lekin amaliy tajriba 
boʻlmasa, talabalar koʻnikma va malakani toʻliq 
egallay olmaydi. Natijada bitiruvchi malakaviy 
dissertatsiyasini yoqlab, oliy taʼlim tashkiloti 
devorlari ichida oʻrgangan nazariy bilimlarini 
ishlab chiqarishda qoʻllay boshlaydi. Bu yerda 
u birinchi marta loyihasi shunchaki ajoyib rasm 
emas, balki haqiqiy obyekt ekanini anglaydi.

Kasbiy muhit bilan aloqa, aslida, 
korxonalarning tegishli boʻlinmalarida 
mashgʻulotlar orqali amalga oshirilishi kerak. Bu 
jarayonda talabalar amaliyotchilar bilan oʻzaro 

muloqotda boʻlib, muayyan muammolarni hal 
qilishda tajriba orttiradi. Amaliy mashgʻulotlar 
davomida talaba mustaqil ravishda nazariy 
bilim egallaydi. Oʻrganganini malaka hamda 
amaliy koʻnikmalar bilan uygʻunlashtiradi. 
Oʻz navbatida, kasbi boʻyicha qoʻshimcha 
maʼlumotlar olish va aniq maqsadlarni 
shakllantirishda potensial kompaniya va 
tashkilotlar vakili boʻlgan boʻlgʻusi ish 
beruvchilarning maʼlumotlar bazasiga kirishi 
mumkin.

Ixtisoslashgan (bitiruv) kafedraning talabalar 
amaliyotini oʻtashi uchun masʼul xodimi 
odatda ishlab chiqarish bilan chambarchas 
bogʻliq tajribali oʻqituvchi hisoblanadi. 
Ushbu yoʻnalishda kafedra ish rejasini tuzish, 
amaliyot va monitoring uchun individual 
topshiriqlar ishlab chiqish uning vazifasiga 
kiradi. Kafedraning ishlab chiqarish bilan 
muntazam aloqasi ishlab chiqarish amaliyoti 
samaradorligini sezilarli darajada oshiradi. Oliy 
taʼlimni isloh qilishda bitiruvchi kafedraning 
toʻplagan salohiyatini yoʻqotmaslik muhim 
ahamiyatga ega.

Kafedra mudiriga qanday 
talablar qoʻyiladi?

Kafedra oliy taʼlim muassasasining asosiy 
oʻzak boʻlinmasi boʻlib, bitiruvchilarni 
tayyorlash sifati va raqobatbardoshligi shu 
boʻlinma faoliyatiga bogʻliq. Shu bilan 
birga, kafedra faoliyatining samaradorligi 
koʻp jihatdan kafedra mudirining individual 
fazilatlari, qobiliyati, shuningdek, mudirning 
shaxsiy natijalari bilan belgilanadi. Kafedraning 
zamonaviy mudiri ilmiy tadqiqot ishlari bilan 
shaxsan shugʻullanishi, professor-oʻqituvchilar 
va talabalarning ilmiy tadqiqot ishlariga 
rahbarlik qilishi, mutaxassislarni oʻqitiladigan 
fanlarning oʻquv-uslubiy va moddiy-texnik 
taʼminotini muntazam takomillashtirishga 
undashi zarur. Yangi taʼlim dasturlarini ishlab 
chiqish elektron darsliklar, masofaviy taʼlim 
texnologiyalari, eksperimental va innovatsion 
faoliyat usullaridan foydalanish bilan 
davom etishi kerak. Professor-oʻqituvchilar 
malakasini oshirish kursini oʻtkazayotgan 
kafedra mudiri zamonaviy texnika va 
texnologiyalarni rivojlantirish tendensiyalari 
hamda istiqbollarini bilmasa, bundan tashqari, 
oʻqitishning zamonaviy uslublari va shakllarini 
qoʻllamasa, ilmiy-pedagogik muhitdagi obroʻ-
eʼtiboriga, jamoa ishining umumiy natijalariga 
taʼsir qiladi.

Muhandislik-texnika oliy taʼlim 
tashkilotining bitiruvchi kafedrasi mudiri ilmiy 
darajaga, kamida dotsent ilmiy unvoniga, 
oʻqituvchi va tashkilotchilik qobiliyatiga ega 
menejer boʻlishi kerak. Bu asosan, butun kafedra 
ishining natijalarini belgilaydi. Bundan tashqari, 
kafedra mudiri mutaxassislik boʻyicha amaliy 
ish tajribasiga ega boʻlishi talab etiladi. 

Bitiruvchi kafedra kadrlar tayyorlash 
yoʻnalishi boʻyicha taʼlim dasturini ishlab 
chiqadi. Ushbu yoʻnalish boʻyicha oʻquv-
uslubiy hujjatlar toʻplamini yaratadi. Maxsus 

va ixtisoslashtirilgan fanlarni oʻqitadi, asosiysi, 
bitiruvchi talabalar uchun javobgardir. Oliy oʻquv 
yurtlarida bitiruvchi kafedra boshqa kafedralar 
orasida taʼsischining asosiy vazifalarini hal 
qilishga qodir kadrlar tayyorlashni taʼminlovchi 
sifatida alohida ajralib turadi.

Kafedra doirasida yuqori darajadagi 
mutaxassislar tayyorlashda toʻliq ilmiy tadqiqot, 
tajriba-konstruktorlik va innovatsion faoliyat 
uchun bosqichma-bosqich oʻqitish amalga 
oshirilishi kerak. Turli darajadagi xodimlarni 
samarali tayyorlashga 16-18 oʻqituvchidan 
iborat jamoa talab qilinadi. Kichik oʻqituvchilar 
jamoasi, masalan, yetti-sakkiz kishi bu ishni 
toʻliq uddalash qiyin kechadi. Chunki ular 
toʻliq ilmiy va pedagogik maktab sifatida ishlay 
olmaydi.

Oliy taʼlim tizimida islohotlar 
davom etmoqda

Innovatsiyalar, tabiiyki, oliy taʼlim 
tashkilotining eskirgan anʼanalariga mos 
kelmaydi. Oliygoh professor-oʻqituvchilari va 
rahbariyatiga yangi talablar qoʻyiladi. Taʼlim 
islohotlari kafedraning institutsional holatiga 
ham tegishli. Shunga qaramay, oliy taʼlimda 
asosiy birlik oʻquv va ilmiy faoliyatning 
yacheykasi hamda ilmiy-pedagogik 
maktabning tayanchi sifatida kafedra boʻlib 
qoladi. Bitiruvchi kafedralar faoliyatidagi 
sifat oʻzgarishlari pirovard natijada eng yangi 

taʼlim texnologiyalarini qoʻllash asosida 
innovatsion kafedralar tashkil etilishiga olib 
kelishi kerak.

Oliygohda talabalarni sifatli tayyorlashning 
eng muhim sharti oʻqituvchilarning zarur 
kasbiy malakaga ega boʻlishidir. Professor-
oʻqituvchining ishi murakkab kasbiy faoliyatdir. 
Kafedra mudiri kadrlar tayyorlash profiliga 
muvofiq, mutaxassislar tayyorlashda vazifalarini 
samarali bajara oladigan oʻqituvchilarni tanlab 
oladi. Professor-oʻqituvchilarni tanlashning 
qiyinligi shundaki, u ixtisoslashtirilgan oliy 
oʻquv yurtlarida talabalar orasidan amalga 
oshiriladi.

Kadrlar tanlash kafedraning yangi aʼzosiga 
qanday masʼuliyat va vazifalar yuklanishi, 
uning hamkasblari bilan qanday munosabatda 
boʻlishini hisobga olgan holda amalga oshiriladi. 
Menejerning vazifasi hamfikrlar jamoasini 
shakllantirishdir. Bu juda qiyin vazifa boʻlib, 
uni hal qilish yillar davomida yoʻnaltirilgan 
mehnatni talab qiladi.

Oliy taʼlimdagi innovatsion oʻzgarishlar, 
birinchi navbatda, oliy taʼlim tashkilot 
oʻqituvchilarining pedagogik malakasiga 
talablarni oshiradi. Ular modulli taʼlim 
dasturlarini ishlab chiqishga qodir boʻlishi 
kerak. Bakalavr va magistrlar tayyorlashning 
kompetensiya natijasi, faol va interaktiv oʻqitish 
shakllarini oʻzlashtirish, talabalar ilmiy tadqiqot, 
loyihalash va boshqa mustaqil faoliyatni tashkil 
eta olishi oʻqituvchilarga qoʻyiladigan asosiy 
talabdir.

Botir USMONOV,
texnika fanlari doktori, professor

Oʻzbekiston Respublikasi oliy taʼlim tizimini 
2030-yilgacha rivojlantirish konsepsiyasida 
bosqichma-bosqich “Universitet 3.0”ga oʻtish 
vazifasi belgilangan. Mazkur maqsadning toʻla 
bajarilishi oliy oʻquv yurtlarimizning xalqaro 
eʼtirof etilgan tashkilotlar reytinglarida yuqori 
oʻrinlarni egallashi uchun zamin yaratadi. 

“Uchinchi avlod universiteti” yoki “Universitet 
3.0” konsepsiyasiga muvofiq, fan, taʼlim bilan bir 
qatorda innovatsiya va ilmiy tadqiqotlar natijalarini 
tijoratlashtirish faoliyatiga ustuvorlik beriladi. 
Ushbu sohadagi yutuqlar mamlakatlarga taraqqiyot 
yoʻlidan borish va hayotning barcha sohalarida 
ilgʻor yechimlarni amalga oshirish imkonini 

yaratadi. Shuning uchun ham ilm-fan va taʼlimni har 
tomonlama rivojlantirish, yoshlarni sohaga jalb etish, 
rivojlangan davlatlar bilan innovatsiyalar sohasida 
faol hamkorlikni yoʻlga qoʻyish yangi Oʻzbekiston 
oldida turgan ustuvor yoʻnalish sifatida belgilangan. 
Bu borada Toshkent davlat pedagogika universitetida 
ham tizimli ishlar qilinmoqda.

Barno ABDULLAYEVA,
Toshkent davlat pedagogika 
universiteti prorektori, pedagogika fanlari 
doktori, professor

ILM-FAN INSONNI HAM, 
JAMIYATNI HAM YUKSALTIRADI

Bugunga kunda universitetda pedagogika va psixologiya 
sohasining yirik muammolariga bagʻishlangan 4 ta yirik loyiha 
bajarilmoqda. Ular iqtisodiyot tarmoqlari va ijtimoiy soha 
ehtiyojlari hamda muammolaridan kelib chiqqan holda nazariy 
va tajriba oʻtkazishga qaratilgan tadqiqotlardir. Masalan, 
“Aqlli bogʻcha” konsepsiyasi uchun bolalarni kasbga erkin 
qiziqishini shakllantirishning dasturiy taʼminotini yaratish” 
loyihasi respublikamizdagi 30 dan ortiq maktabgacha taʼlim 
tashkilotining talabnomasi asosida bajarilmoqda. 

Bundan tashqari, Jahon banki akademik innovatsiyalar 
fondi granti doirasida Psixofiziologiya ilmiy laboratoriyasi 
hamda Psixologiya oʻquv-ilmiy markazi faoliyat yuritmoqda. 
Mazkur markazda mamlakatimizda ijtimoiy sogʻlom muhitni 
shakllantirish, yoshlar tarbiyasining taʼsirchan mexanizmlarini 
ishlab chiqish, shaxsning maʼnaviy kamol topishi psixologik 
qoʻllab-quvvatlanishini taʼminlashning ilmiy-amaliy asoslarini 
yaratish va metodik taʼminotini ishlab chiqish borasida 
salmoqli ilmiy ishlanmalar yaratilmoqda.

LOYIHALAR

MUAMMOLARGA BARHAM BERMAY, 
YUTUQLAR HAQIDA O‘YLASH XATO

Fikrlash darajasini rivojlantirgan insonni manipulyatsiya qilish 
juda qiyin. Sababi, u qabul qilgan har bir axborotini aql tarozisida tortib 

koʻrish, orasidan eng manfaatlisini tanlashni biladi.

Hech oʻylab koʻrganmisiz, bundan ming yil 
ilgari yashagan xuddi sizning yoshingizdagi 
inson hayotni qanday tasavvur qilgan? Agar 
qiziqsangiz, buni bilishning imkoni bor. Chunki 
ular insoniyatning uzoq safarida xuddi tuya 
vazifasini oʻtovchi kitoblar orqali bizgacha yetib 
kelgan. 

Bugun dunyo axborot yetkazish sohasida katta 
raqobatni boshdan kechirmoqda. Kitoblarning 
davri oʻtdi, endi hamma maʼlumotni media 
orqali yetkazamiz deb jar soluvchilar soni 
nihoyatda koʻpaydi. Bu hayqiriqlar oʻz-oʻzidan 
yangrayotgani yoʻq. Buning ortida siz va biz 
bilmagan boshqa maqsad-muddaolar yotibdi. 
Bunga keyinroq toʻxtalamiz. 

Aslida, kitob oʻqish eskirgani yoʻq, 
balki hukmronligi pasaydi, xolos. Xoʻsh, 
nega?  Darrov “ularning oʻrnini zamonaviy 
texnologiyalar egallab oldi-da”, degan siyqasi 
chiqqan javobni berishga shoshilmaylik. Sababi, 
bunday javob ham bugungi davr kishisining 
ongiga manipulyatsiya orqali singdirilgan, desak 
ishonasizmi?

Dunyoda yakka hukmronlik daʼvosi bilan 
yashaydigan kuchlar bor. Ular goh davlat, goh 
tashkilot koʻrinishida namoyon boʻladi. Oʻz 
qudratini saqlab qolish uchun kattayu kichik — 
hech bir jihatni chetda qoldirmaslikka harakat 
qiladi. Kitob oʻqishga bu “kuchlar”ning nima 
aloqasi bor ekan deysizmi? Gap shundaki, 
kitobxonlik ham ularning “oʻlja”lari safidan joy 
olib ulgurgan.

Odamlarning kam kitob oʻqishidan ularga 
nima foyda? Sababi shuki, ular kitobxon 
insonlarni boshqarish mushkulligini yaxshi 
biladi. Keling, shu yerda kitob oʻqish jarayoni 
va mediatomoshabinlik orasidagi oʻziga xos 
taqqosni ilova qilib ketsak.

Vizual ommaviy axborot vositalaridan 
farqli oʻlaroq, kitob oʻqish insonni miyani 
ishlatishga majbur qiladi. Yaʼni oʻquvchi 
mutolaa jarayonida tasavvurni ishlatishga 
majbur boʻlib, tasvirni xayolda oʻzi yaratishi 
kerak. Mediamahsulotlarda esa bu avvaldan 
amalga oshirilgan. Bu inson tafakkurini qaysidir 
maʼnoda dangasalikka oʻrgatadi. Ayni taqqos 
bilan biz “mediamahsulotlar butunlay zararli”, 
demoqchimasmiz. Ammo ular kitobning toʻliq 

muqobili sifatida targʻib etilishini ham hazm 
qilib boʻlmaydi.

Bittagina yaxshi kitob inson dunyoqarashini 
oʻzgartirib yuborishi hech gap emas. 
Kitobdagi qahramonlar, voqea-hodisalar inson 
ruhiyatini tarbiya qiladi, hayotiy vaziyatlarda 
muammolarga yechim koʻrsatadi. Shu tufayli 
yaxshi kitobga boʻlgan minnatdorlik hissi inson 
ongida butun umrga saqlanib qolishi mumkin.

Endi esa taqqoslab koʻraylik. Koʻpchiligimiz 
kun boʻyi mediamahsulotlarni isteʼmol qilib 
yashaymiz. Koʻchada, ishxonada, tadbir-u 
bayramlarda bizga tinimsiz mediamahsulot 
taqdim qilinadi. Telefonimiz, ish kompyuterimiz 
orqali ham har kuni yuzlab video tomosha 
qilamiz, qoʻshiqlar eshitamiz, suratlar koʻramiz. 
Kun yakuniga yetib, uyga borib, uyquga ketish 
oldidan bugunimiz qanday oʻtgani haqida 
birrov boʻlsa-da oʻylab koʻrishimiz tabiiy. 
Xoʻsh, kunlik mediaxoʻrandalikdan qanday 
asar qoldi? Qay birini eslay olamiz? Qay biri 
dunyoqarashimizga xoh salbiy, xoh ijobiy 
taʼsir qildi? Aksariyatimizning natijamiz: 
“aytarli hech narsa”. Sabab esa, yuqoriroqda 
taʼkidlaganimizdek, mediamahsulotda 
isteʼmolchi qilishi kerak boʻlgan ishlarning 
barchasi avtomatik tarzda biz uchun avvaldan 
bajarib qoʻyilganiga borib taqaladi. Mehnat 
qilmagan tafakkur mexanizmi bu isteʼmolni bir 
ozdan keyin na eslay oladi, na undan samarali 
oziqlanadi. Uni shunchaki “xotira qabristoni”ga 
uloqtiradi. Ongimizda aynan oʻsha mahsulotni 
qayta koʻrganimizda “Ha, men buni oldin ham 
koʻrganman”, degan taassurot qoladi, xolos.

Mehnat bilan tafakkur qilib oʻqiladigan 
kitobning taʼsiri butunlay boshqacha. Inson 
tabiatan savol berishga moyil xilqat. Bu esa, 
asosan, taʼsirlarga nisbatan roʻy beradi. Kishi 
savol berishi uchun qiynalishi, ikkilanishi, 
taxmin qilishi lozim. Yaxshi kitobdan bu 
xususiyatlarning barchasini topish mumkin. 
Demak, endi kitob oʻqigan inson oʻz-oʻziga 
savol berishni boshlaydi. Bu savolning nishoni 
ham uning aynan oʻzi boʻladi. “Men nega 
yashayapman?”, “Menga berilgan umrni 
samarali oʻtkazyapmanmi?”, “Men odamzodning 
kelajagini yaxshilash uchun nimalar qila 
olaman?” kabi yarim ritorikalar aynan mutolaa 
ortidan keladi. Bularga javob izlash inson 
ruhiyatini kuchli qiladi. Isboti bilan esa internet 
manbalaridagi mavzuga oid tadqiqotlarni 
oʻrganib chiqish orqali tanishishingiz mumkin.

Shubhasiz, har bir inson hayoti davomida bir 
marta boʻlsa ham “Umr nima?” degan savolga 
javob izlab koʻrsa kerak. Lekin bu javobni 
qayerdan topish mumkin? Albatta, mutolaadan. 
U xoh ilmiy manbalardan izlasin, xoh diniy 
manbalardan, barchasi insondan mutolaa talab 
qiladi (hatto bu haqida tayyor maʼlumotlar 
beruvchi mediamahsulotlar asosida ham aynan 
shu yotadi).

Xoʻsh, inson bunday savollarga javobni 
qanday topadi? Masalan, turli davrlarda yashagan 
yozuvchilar hayot nima, degan savolga bir-

biridan farq qiladigan javoblar bergan. Masalan, 
Fyodor Dostoyevskiy hayot bu doʻzax deydi. 
Suqrot esa uni sinov deb ataydi. Aristotel — aql-
idrok, Nisshe — kuch, Freyd — oʻlim, Pikasso 
— sanʼat, Gandi — muhabbat, Shopengauer — 
azob-uqubat, Bertran Rassel — raqobat, Stiv 
Djobs — eʼtiqod, Eynshteyn — bilim, Kafka 
— hamma narsaning endi boshlanayotgani... 
Sanasak, bu roʻyxatni juda uzoq davom ettirish 
mumkin. Xoʻsh, javobni qanday topamiz? 
Nimaga qarab xulosa qilamiz? Bu oʻrinda har bir 
inson oʻz dunyoqarashiga qarab xulosa qilishi 

adolatdan. Biz uchun muhim jihat esa mutolaa 
biz taqdirimizni yaxshilashimiz uchun qanchalik 
katta imkoniyatlar berishidir. 

Fikrlash darajasini rivojlantirgan insonni 
manipulyatsiya qilish juda qiyin. Sababi, u 
qabul qilgan har bir axborotini aql tarozisida 
tortib koʻrish, orasidan eng manfaatlisini 
tanlashni biladi. Bunday insoniy xislatni biz 
umumlashtirib farosat deb ataymiz. Modomiki, 
ayni xususiyatlarga ega insonlar safi qisqarishini 
istovchilar bor ekan, ularning maqsadi oʻz-
oʻzidan ommaviy farosatsizlantirish degan 
xulosaga kelamiz.

Biroq bu oson ish emas. Bugun “Kitob 
oʻqishdan odamga hech qanday foyda yoʻq”, 
deb hech kimni ishontira olmaysiz. Chunki 
kitob insonning barcha davrlardagi doʻsti, degan 
tushuncha bizga gen orqali oʻtib keladi. Faqat 
ayni maqsadga uzoq mashaqqat bilan erishish 
mumkin. Demak, daraxtni oson qulatish uchun 
uni har tomondan arralab kelish yaxshi samara 
beradi. Biz aytayotgan yashirin kuchlar buni 
yaxshi anglaydi. “Xoʻsh, odamlarni kitob 
oʻqimaydigan qilish uchun nima qilish kerak?”. 
Javob oddiy: “Avvalo, ularni gazeta-jurnal 
oʻqimaydigan qilish lozim”.

Gazeta-jurnallarning insoniyat tarixida oʻrni 
beqiyos. Aynan ular tufayli aholida jamiyat 
kelajagiga qiziqish, siyosiy jarayonlarda ishtirok 
etish masʼuliyati shakllangan. Natijada oddiy 
xalq ichidan doimiy ravishda siyosatchilar, 
notiqlar hamda arboblar yetishib chiqqan. Bir 
soʻz bilan aytganda, gazeta-jurnallar jamiyatni 
ziyoli qatlam bilan taʼminlab beradi.

Darhaqiqat, bosma nashrlar jonli adabiyot 
vazifasini ham oʻtaydi. Shuningdek, ular 
jamiyatning bugungi ahvoliga koʻzgu tutadi. 
Ular orqali odamlar zamon bilan hamnafaslik 
sezadi. Gazeta-jurnallarning yana bir mumtoz 
jihati, ularning mutolaasi kishiga oʻzgacha 
estetik zavq bagʻishlaydi. Biroq negadir shuncha 
ijobiy jihatlarga ega boʻlishiga qaramay, bugun 

bosma ommaviy axborot nashrlarning yashab 
qolishiga qarshi chiquvchilar yomgʻirdan 
keyingi qoʻziqorinday bolaladi. Bu oʻz-oʻzidan 
emas.

Undaylarning fikricha, gazeta-jurnallarning 
“davri oʻtdi”. Yana bosma ommaviy 
axborot vositalaridan olish mumkin boʻlgan 
maʼlumotlarni bugun bemalol internet orqali 
olish mumkin. Shubhasiz, puxta oʻylanmagan 
bu “mantiq” koʻpchilikni darhol oʻziga ogʻdirib 
olishi mumkin. Ammo masalaga bir tomonlama 
yondashish toʻgʻri boʻladimi? Bunday vaziyatda 
bosma nashrlarni ham eshitish lozim. Biroq 
“qarshi tomon” oʻz qiyofasida zamonga 
mos toqatsiz bir koʻrinishga kirib oladiki, 
eshitishga-da imkon qoldirgisi kelmaydi. Mana 
shunday yondashuv oqibatida butun mintaqada, 
jumladan, yurtimizda obroʻli bosma nashrlar 
karvoni sezilarli siyraklashdi. Ular oʻzlari taklif 
qilayotgan internet varianti hali-beri bosma 
nashrlar bilan raqobatlasha olmasligini tushunib, 
nishonni nozik nuqtaga, gazeta-jurnallarning 
yoqilgʻisi boʻlgan obunaga qaratdi. 

Ijtimoiy tarmoqlar orqali juda koʻplab bosma 
nashrlar “sahifalarida haqiqatan asar ham yoʻq”, 
“zamon bilan hamnafaslik sezilmaydi” kabi 
koʻplab tuhmatlar bilan ayovsiz “kaltaklandi”. 
Achinarlisi, shu kaltaklayotgan tomonning 
aksariyat vakillari gazeta-jurnallarni oʻqib ham 
koʻrmasligi koʻp marotaba isbotini topdi.

Bosma nashrlarning asosiy oʻquvchilari 
boʻlgan oʻqituvchi-murabbiylarga ham ulardan 
voz kechish vaqti kelgani targʻib qilindi. 
Bu borada ularga “majburiy obuna” degan 
ibora qurol boʻlib xizmat qildi. Maktablarga 
gazeta-jurnallar yetib borishi keskin kamayib 
ketdi. Natijada bosma nashrlar mutolaasiga 
odatlangan minglab yurtdoshlarimiz, ayniqsa, 
maorif vakillari bilan gazeta-jurnallarning oraliq 
masofasi nihoyatda uzoqlashib qoldi.

Qarshi chiquvchilar muayyan maʼnoda 
“natija”ga erishdi ham deylik, xoʻsh, ular 
mushtariylarga ularning muqobil varianti 
sifatida nimani taklif qila oldi? Afsuski, 
hech narsa. Endi odamlar ilgari gazeta-
jurnal oʻqishga sarflagan vaqtini ijtimoiy 
tarmoqlarda oʻtirishga, aksariyati hech qanday 
maʼnaviy naf keltirmaydigan videoroliklarni 
tomosha qilishga sarflay boshladi. Odamlar 
xolis axborotga boʻlgan ehtiyojini tag-tubi 
nomaʼlum boʻlgan internet saytlardagi aksariyat 
manipulyatsion xabarlarni isteʼmol qilish bilan 
qondirishga odatlandi. Tekshirilmagan hamda 
nomutaxassislar tomonidan tayyorlangan bu 
axborotlar insonlarda hafsalasizlikni hamda 
ommaviy savodsizlikni kuchaytirdi. 

Xoʻsh, jamiyat dunyoqarashi bunday tus 
olishidan manfaatdorlar kimlar? Shunga oʻxshash 
targʻibotchilarning ortida qanday kuchlar 
turibdi? Bu savolga yaxlit javob berish ancha 
murakkab, sababi, jamiyatlarni zombilashtirish 
boʻyicha raqobatlashayotgan toʻdalar yagona 
emasligi aniq. Dunyo boshqaruvida masonlar 
yetakchi hisoblanadi degan gap-soʻzlar esa 
safsataning oʻzi. Aslida, maʼnaviy ildizlarimizga 
qarshi kurashayotganlarni nomma-nom 
aniqlashimiz emas, ularga qarshi kurashishni 
oʻrganishimiz eng muhimi.

Agar biz bugun oʻzligimizni boy bersak, 
avlodlarimiz ham shu vaziyatda yashashga 
majbur boʻladi. Xoʻsh, nima qilish kerak? 
Avvalo, har bir inson oʻzini isloh qilmogʻi 
lozim. Oʻziga oʻzi savol nazari bilan murojaat 
qilmogʻi shart. Yuqorida ilova qilganimiz 
“Men odamzodning kelajagini yaxshilash 
uchun nimalar qila olaman?” degan savolga 
har birimizning oʻz javobimiz boʻlmas ekan, 
umrimiz bekor oʻtibdi, demak.

Katta-katta oʻrmonlar ham bitta daraxtning 
tuproqqa ildiz yoyishi bilan boshlangan. 
Negadir maʼnaviyatimizning bugungi ahvolini 
oʻylaganda, shu manzara koʻz oldimga 
kelaveradi. Agar daraxt boʻlishni boʻynimizga 
olmas ekanmiz, oʻrmon paydo boʻlmaydi, agar 
kitobxonlikni, gazetxonlikni saqlab qololmas 
ekanmiz, avlodlarimiz bizdan buyukroq boʻladi, 
degan umidlarimiz xomxayoldan boshqa narsaga 
yaramaydi. Zero, bularning barchasi taʼlim-
tarbiyaning ajralmas boʻlagi sanaladi hamda 
davlatimiz rahbari taʼkidlaganidek, “Taʼlim va 
tarbiya — butun jamiyatning muqaddas ishidir!”.

Mutolaa — jon va ruh ozigʻi. 
Shugina emas, insoniyat rivojining 
tub asosida ham aynan mutolaa 
yotadi. Taraqqiyot faqatgina 
yaratilgan texnologiyalar emas, 
tafakkur darajasi boyishi, dunyoni 
idrok qilishning mukammallashuvi 
bilan ham oʻlchanadi.

Jonibek ALIJONOV,
“Yangi Oʻzbekiston” muxbiri

AGAR BIZ O‘ZLIGIMIZNI 
BOY BERSAK, AVLODLARIMIZ HAM SHUNDAY 

YASHASHGA MAJBUR BO‘LADI

Bugunning gapi KON NOMLARI DAVLAT TILI QOIDA VA 
ME’YORLARIGA MUVOFIQLASHTIRILMOQDA

Prezidentimiz Shavkat Mirziyoyevning 
shu yil Oʻzbek tili kuni bayrami 
munosabati bilan xalqimizga yoʻllagan 
tabrigida soʻnggi yillarda yurtimizda 
davlat tilining nufuzini oshirish 
borasida amalga oshirilgan ishlar 
qatorida 100 mingdan ortiq geografik 
obyektning nomi davlat reyestriga 
kiritilgani alohida taʼkidlangan edi.

Darhaqiqat, geografik obyektlar 
nomlarini davlat tili qoida va meʼyorlariga 
muvofiqlashtirish muhim masala. 

“Davlat tili haqida”gi qonunning 
22-moddasida “Geografik obyektlarning 
nomlari davlat tilida aks ettiriladi”, 
deb belgilab qoʻyilgan. “Geografik 
obyektlarning nomlari toʻgʻrisida”gi 
qonunning 17-moddasida esa “Oʻzbekiston 

Respublikasi hududida joylashgan 
geografik obyektlar nomlarining yoʻl 
belgilaridagi, peshlavhalar va boshqa 
koʻrsatkichlardagi yozuvlari davlat tilida 
ifodalanadi”, deb koʻrsatilgan.

Qonunchilikning ushbu talablari asosida 
Vazirlar Mahkamasi huzuridagi Geografik 
obyektlarni nomlash va qayta nomlash 
masalalari boʻyicha respublika komissiyasi 
tomonidan togʻ-kon sanoati va geologiya 
sohasidagi geografik obyektlar nomlari 
oʻrganib chiqildi.

Oʻrganish jarayonida geografik 
obyektlarga nom berishda hamisha ham 
qonun talablariga rioya etilmayotgani 

aniqlandi. Xususan, geografik obyektlarni 
oʻzga tillarda nomlash, imlo qoidalariga 
amal qilmaslik, tarixiy nomlarni buzib 
koʻrsatish, mahalliy aholining tarixi, 
madaniyati va boshqa xususiyatlarini 
h isobga o lmasl ik ,  nomlarning 
oʻxshashligi kabi qator holatlarga yoʻl 
qoʻyilgan.

Togʻ-kon sanoati va geologiya vazirligi, 
Kadastr agentligi, Fanlar akademiyasi va 
uning Tarix instituti, Oʻzbek tili, adabiyoti 
va folklori instituti, Respublika Maʼnaviyat 
va maʼrifat markazi, Yozuvchilar uyushmasi, 
Oʻzbekiston Milliy universiteti, Alisher 
Navoiy nomidagi Toshkent davlat oʻzbek 

tili va adabiyoti universitetidan malakali 
mutaxassislar, olimlar va tadqiqotchilar 
ishtirokida 1246 ta kon (795 ta noruda foydali 
qazilma koni, 164 ta rudali foydali qazilma 
koni va 287 ta uglevodorod koni) nomi qayta 
koʻrib chiqildi.

Respublika komissiyasi tomonidan 703 
ta geografik obyekt (464 ta noruda foydali 
qazilma koni, 110 ta rudali foydali qazilma koni 
va 129 ta uglevodorod koni) nomini davlat tili 
qoida va meʼyorlariga muvofiqlashtirish, 543 
ta geografik obyekt nomini boshqatdan koʻrib 
chiqish uchun Togʻ-kon sanoati va geologiya 
vazirligiga qaytarish boʻyicha qaror qabul 
qilindi.

Geografik obyektlarni nomlash va qayta 
nomlash masalalari boʻyicha respublika 
komissiyasi majlisining bayoni asosida 
Vazirlar Mahkamasining qarori loyihasi 
kiritildi hamda 2024-yil 15-noyabr kuni “Togʻ-
kon sanoati geologiya sohasidagi ayrim 
geografik obyektlarning nomlarini davlat 
tili qoida va meʼyorlariga muvofiqlashtirish 
toʻgʻrisida”gi qarori qabul qilindi. Ushbu 
qaror bilan 703 ta geografik obyekt nomi lotin 
yozuvidagi oʻzbek alifbosida davlat tili qoida 
va meʼyorlariga muvofiqlashtirildi.

Misol uchun, Andijon viloyatidagi 
“Usman-Abad” koni nomi “Usmonobod” 
deb, “Karabogish” koni nomi “Qorabogʻich” 

deb, “Xanabadskoy” koni nomi “Xonobod” 
deb, “Raishskoye” koni nomi “Roish” deb;

Navoiy viloyatidagi “Aristantau” koni 
nomi “Arslontov” deb, “Severniy Asaukak” 
koni nomi “Shimoliy Asovqoq” deb, 
“Severniy Daugiztau” koni nomi “Shimoliy 
Dovgʻiztov” deb;

Jizzax viloyatidagi “Zapadniy Kuterme” 
koni nomi “Gʻarbiy Koʻtarma” deb, 
“Severniy Egizbulak” koni nomi “Shimoliy 
Egizbuloq” deb, “Asmansayskoye” koni 
nomi “Osmonsoy” deb oʻzgartirildi.

Bunday misollarni boshqa hududlardan 
ham koʻplab keltirish mumkin.

Geografik obyektlarni nomlash va qayta 
nomlash masalalari boʻyicha respublika 
komissiyasi tomonidan mamlakatimizdagi 
geografik obyektlar nomlarini davlat tili 
qoida va meʼyorlariga muvofiqlashtirish 
ishlari davom ettirilmoqda.

Uchqun MAHMUDOV,
Vazirlar Mahkamasining Davlat tilini 

rivojlantirish departamenti masʼul xodimi


